
ކާބޯތަކެތި ބަންދުކުރުމާއި ލޭބަލްކުރުމުގެ ގަވާއިދު

	އެއްވަނަ ބާބު
ފެށުން

	ތަޢާރަފާއި ނަން
	1. 
	(ހ)
	
	މިއީ، ޤާނޫނު ނަންބަރު 6/2024 (ކާބޯތަކެތީގެ ރައްކާތެރިކަމުގެ ޤާނޫނު) ގެ 26 ވަނަ މާއްދާއަށް ރިޢާޔަތްކޮށް، ދިވެހިރާއްޖޭގައި އުފައްދައި، އިމްޕޯޓްކުރާ އަދި އެކްސްޕޯޓްކުރާ ކާބޯތަކެތި ބަންދުކުރުމާއި ލޭބަލްކުރުމުގެ މިންގަނޑާއި އުސޫލުތައް ބަޔާންކުރުމުގެ ގަވާއިދެވެ.

	
	
	(ށ)
	
	މި ގަވާއިދަށް ކިޔާނީ "ކާބޯތަކެތި ބަންދުކުރުމާއި ލޭބަލްކުރުމުގެ ގަވާއިދު" އެވެ.                

	
	
	(ނ)
	
	މި ގަވާއިދަކީ ޤާނޫނު ނަންބަރު 6/2024 (ކާބޯތަކެތީގެ ރައްކާތެރިކަމުގެ ޤާނޫނު) ގެ 99 ވަނަ މާއްދާގެ (ށ) ގެ (5) ވަނަ ނަންބަރުގެ ދަށުން ބާރު ލިބިގެން އެކުލަވާލާފައިވާ ގަވާއިދެކެވެ.

	މަޤްޞަދު
	2. 
	
	
	މި ގަވާއިދުގެ މައިގަނޑު މަޤްޞަދުތައް ތިރީގައި ބަޔާންކޮށްފައި އެވަނީއެވެ.

	
	
	(ހ)
	
	ކާބޯތަކެތީގެ ރައްކާތެރިކަމުގެ ޤާނޫނުގެ 26 ވަނަ މާއްދާގެ ދަށުން ދިވެހިރާއްޖޭގައި އުފައްދައި، އިމްޕޯޓްކުރާ އަދި އެކްސްޕޯޓްކުރާ ކާބޯތަކެތި ބަންދުކުރުމާއި ލޭބަލްކުރުމުގެ މިންގަނޑާއި އުސޫލު ބަޔާންކުރުން؛

	
	
	(ށ)
	
	ކާބޯތަކެތީގެ ރައްކާތެރިކަމުގެ ޤާނޫނާއި މި ގަވާއިދާ އެއްގޮތްވާ ގޮތުގެމަތިން ޢަމަލުނުކުރާ ފަރާތްތަކަށް ފިޔަވަޅުއަޅައި ޖޫރިމަނާކުރުމުގެ އުސޫލު ބަޔާންކުރުން.

	ގަވާއިދު ހިނގާ ފަރާތްތައް
	3. 
	
	
	މި ގަވާއިދު ހިނގާނީ އަންނަނިވި ފަރާތްތަކުގެ މައްޗަށެވެ.

	
	
	(ހ)
	
	ކާބޯތަކެތި އިމްޕޯޓުކުރާ ނުވަތަ އެކްސްޕޯޓުކުރާ ފަރާތްތައް؛

	
	
	(ށ)
	
	ކާބޯތަކެތި އުފައްދާ، ނުވަތަ ތައްޔާރުކުރާ،  ނުވަތަ ބަންދުކުރާ، ނުވަތަ ލޭބަލްކުރާ ފަރާތްތައް.

	ދެވަނަ ބާބު
ކާބޯތަކެތި ބަންދުކުރުމާއި ލޭބަލްކުރުން

	ކާބޯތަކެތި  ލޭބަލްކުރުން
	4. 
	(ހ)
	
	ރީޓެއިލްކޮށް ވިއްކުމަށް ހާއްސަކޮށް ދިވެހިރާއްޖޭގައި އުފައްދާ، ބަންދުކުރާ ކާބޯތަކެއްޗާއި ދިވެހިރާއްޖެއަށް އިމްޕޯޓުކުރާ ކާބޯތަކެތި  ހުންނަންވާނީ މި ގަވާއިދުގެ ޖަދުވަލު 1 ގައިވާ މިންގަނޑާ އެއްގޮތްވާ ގޮތުގެމަތިން  ލޭބަލްކޮށްފައެވެ.

	
	
	(ށ)
	
	ދިވެހިރާއްޖޭގައި އުފައްދާ، ބަންދުކުރާ ކާބޯތަކެއްޗާއި ދިވެހިރާއްޖެއަށް އިމްޕޯޓުކުރާ ކާބޯތަކެތީގެ ތެރެއިން ނޮން-ރީޓޭއިލް ބޭނުމަށް ބަންދުކޮށްފައި ހުންނަ ކާބޯތަކެތި ހުންނަންވާނީ މި ގަވާއިދުގެ ޖަދުވަލު 2 ގައިވާ މިންގަނޑާ އެއްގޮތްވާ ގޮތުގެމަތިން  ލޭބަލްކޮށްފައެވެ.  

	
	
	(ނ)
	
	ދިވެހިރާއްޖެއިން އެކްސްޕޯޓްކުރާ ކާބޯތަކެތީގެ ލޭބަލް ހުންނަންވާނީ އެކާބޯތަކެތި އިމްޕޯޓުކުރާ ޤައުމަކުން ކަނޑައަޅާފައިވާ މިންގަނޑުތަކާ އެއްގޮތަށެވެ. ވަކި މިންގަނޑެއް ކަނޑައަޅާފައި ނުވާ ޤައުމުތަކަށް އެކްސްޕޯޓްކުރާ ކާބޯތަކެތި ހުންނަންވާނީ މި މާއްދާގެ (ހ) ނުވަތަ (ށ) ގެ ތެރެއިން އެ އެއްޗެއް ނިސްބަތްވާ ކެޓަގަރީއަކަށް ބިނާކޮށް މި ގަވާއިދުގެ ޖަދުވަލު 1 ނުވަތަ ޖަދުވަލު 2 ގައިވާ ގޮތުގެމަތިން ލޭބަލްކޮށްފައެވެ.

	
	
	(ރ)
	
	މި ގަވާއިދުގައި ބަޔާންކުރާ މިންގަނޑުތަކާ އެއްގޮތްވާ ގޮތުގެމަތިން ބަންދުކޮށް ލޭބަލްކުރުމަށް ފަހުގައި މެނުވީ، އެއްވެސް ފަރާތަކުން ބަންދުކޮށްފައިވާ ކާބޯތަކެތި ވިއްކައި، ނުވަތަ އެކްސްޕޯޓުކޮށް ނުވަތަ އިމްޕޯޓުކޮށް ނުވަތަ އެނޫންވެސް ގޮތަކަށް ފޯރުކޮށްދީގެން ނުވާނެއެވެ.

	
	
	(ބ)
	
	އެއްވެސް ފަރާތަކުން، ލޭބަލްކޮށްފައިނުވާ ނުވަތަ އަސްލު އޮޅޭގޮތަށް ލޭބަލްކޮށްފައިވާ ކާބޯތަކެތި ވިއްކައިގެން ނުވަތަ އިމްޕޯޓުކޮށްގެން ނުވަތަ އެކްސްޕޯޓުކޮށްގެން ނުވަތަ އެނޫންވެސް ގޮތަކަށް ފޯރުކޮށްދީގެން ނުވާނެއެވެ.

	ކާބޯތަކެތި ބަންދުކުރުން
	5. 
	
	
	ދިވެހިރާއްޖޭގައި އުފައްދައި، އިމްޕޯޓްކުރާ އަދި އެކްސްޕޯޓްކުރާ ކާބޯތަކެތި ބަންދުކޮށްފައި ހުންނަންވާނީ އަންނަނިވި މިންގަނޑުތަކާއި އުސޫލާ އެއްގޮތްވާ ގޮތުގެމަތިންނެވެ. 

	
	
	(ހ)
	
	ކާބޯތަކެތި ބަންދުކުރަންވާނީ ކާބޯތަކެތި ބަންދުކުރުމަށް ޚާއްޞަކޮށްފައިވާ (ފުޑްގްރޭޑަޑް) މެޓީރިއަލްއަކުންނެވެ.

	
	
	(ށ)
	
	ކާބޯތަކެތި ބަންދުކުރުމަށް ބޭނުންކުރާ މެޓީރިއަލްއަކީ އެ މެޓީރިއަލްއެއް ބޭނުންކޮށްގެން ބަންދުކޮށްފައިވާ ކާބޯތަކެތީގެ މުއްދަތު ހަމަވުމުގެ ކުރިން ހަލާކުވާނެފަދަ އެއްޗަކަށް ވެގެން ނުވާނެއެވެ.

	[bookmark: _Hlk202172370]
	
	(ނ)
	
	ކާބޯތަކެތި ބަންދުކުރުމަށް ބޭނުންކުރާ މެޓީރިއަލްއަކީ އޭގެ ސަބަބުން ބަންދުކޮށްފައިވާ ކާބޯތަކެއްޗަށް ނޭދެވޭ ބަދަލެއް ނުވަތަ އަސަރެއް ކޮށްފާނެފަދަ އެއްޗަކަށް ވެގެން ނުވާނެއެވެ.

	
	
	(ރ)
	
	ދެލިން ޕްރިންޓް ކޮށްފައި ހުންނަ ޕެކޭޖެއްގައި ކާބޯތަކެތި ބަންދުކުރާނަމަ، ކާބޯތަކެތި ބަންދުކޮށްފައި ހުންނަންވާނީ  ކާބޯތަކެތީގައި ދެލި ނުހޭކޭނެފަދަ ނުވަތަ ކާބޯތަކެއްޗަށް ދެލީގެ އަސަރު ނުކުރާނެފަދަ ގޮތަކަށެވެ. ނުވަތަ ބޭނުންކުރަންވާނީ އެޑިބަލް އިންކްއެވެ. 

	
	
	(ބ)
	
	[bookmark: _Hlk202172820]ކާބޯތަކެތި ބަންދުކުރުމަށް ބޭނުންކުރާ މެޓޭރިއަލްގެ ރައްކާތެރިކަން ކަށަވަރުކުރުމަކީ ކާބޯތަކެތި ބަންދުކުރާ ފަރާތުގެ ޒިންމާއެކެވެ. 

	
	
	(ޅ)
	
	[bookmark: _Hlk202173507]ކާބޯތަކެތި ބަންދުކުރުމަށް ބޭނުންކުރާ މެޓޭރިއަލްގެ ރައްކާތެރިކަން އޮތޯރިޓީން ބަލަން ބޭނުންވެއްޖެ ހިނދެއްގައި، އެކަމުގެ މަޢުލޫމާތު އޮތޯރިޓީއަށް ފޯރުކޮށްދޭންވާނެއެވެ.

	
	
	(ކ)
	
	ދިވެހިރާއްޖެއަށް އިމްޕޯޓްކުރާ ކާބޯތަކެތި ބަންދުކޮށްފައިވާ މެޓީރިއަލްގެ ރައްކާތެރިކަން ކަށަވަރުކުރުމަކީ އެ ތަކެތި އިމްޕޯޓްކުރާ ފަރާތުގެ ޒިންމާއެކެވެ. 

	ތިންވަނަ ބާބު
ފިޔަވަޅުއެޅުން

	ލައިސެންސް ހިފެހެއްޓުމާއި ބާޠިލްކުރުން
	6. 
	
	
	އެ ފަރާތުން ކުރި ޢަމަލަކީ ޢާންމު ޞިއްޙަތަށް ނުރައްކަލެއް ކުރިމަތިކުރުވައިފި ކަމެއްނަމަ، ނުވަތަ މި ގަވާއިދާ ޚިލާފަށް ކާބޯތަކެތި ވިއްކާ، އިމްޕޯޓުކުރާ، އެކްސްޕޯޓުކުރާ ނުވަތަ އެނޫންވެސް ގޮތަކަށް ފޯރުކޮށްދޭ ފަރާތްތަކަށް ކާބޯތަކެތީގެ ރައްކާތެރިކަމުގެ ޤާނޫނުގެ 47 ވަނަ މާއްދާއާއި 57 ވަނަ މާއްދާއާއި 59 ވަނަ މާއްދާގެ ދަށުން ދޫކޮށްފައިވާ ލައިސަންސް ނުވަތަ ރަޖިސްޓްރޭޝަން ހިފެހެއްޓުމުގެ ނުވަތަ ބާޠިލުކުރުމުގެ އިޚްތިޔާރު އޮތޯރިޓީއަށް ލިބިގެންވެއެވެ.

	އަސްލު އޮޅޭގޮތަށް ލޭބަލްކޮށްފައިވާ ކާބޯތަކެއްޗާގުޅޭ ޖޫރިމަނާ
	7. 
	(ހ)
	
	މީހެއްގެ އަމިއްލަ ނަމުގައި ނުވަތަ އޭނާގެ ފަރާތުން އެހެން މީހަކު މެދުވެރިކޮށް، އަސްލު އޮޅޭގޮތަށް ލޭބަލްކޮށްފައިވާ ކާބޯތަކެތި ދިވެހިރާއްޖެއަށް އެތެރެކުރުމަކީ ނުވަތަ ވިޔަފާރީގެ ބޭނުމަށް އުފެއްދުމަކީ، ނުވަތަ ތައްޔާރުކުރުމަކީ، ނުވަތަ ބަންދުކުރުމަކީ، ނުވަތަ ލޭބަލްކުރުމަކީ، ނުވަތަ ރައްކާކުރުމަކީ، ނުވަތަ ގުދަންކުރުމަކީ، ނުވަތަ ގަނެ ވިއްކުމަކީ ނުވަތަ ފޯރުކޮށްދިނުމަކީ ކުށެކެވެ.

	
	
	(ށ)
	
	މި މާއްދާގެ (ހ) ގައި ބަޔާންކޮށްފައިވާ ކުށެއް ކޮށްފި މީހެއް، -/10,000 (ދިހަހާސް) ރުފިޔާއާއި -/750,000 (ހަތްލައްކަ ފަންސާސްހާސް) ރުފިޔާއާ ދެމެދުގެ ޢަދަދަކުން އަންނަނިވި ފަދައިން ޖޫރިމަނާކުރެވޭނެއެވެ.

	
	
	
	(1) 
	ފުރަތަމަ ފަހަރަށް 10,000/- (ދިހަހާސް) ރުފިޔާ އާއި 100,000/- (ސަތޭކަހާސް) ރުފިޔާއާ ދެމެދުގެ ޢަދަދަކުން ޖޫރިމަނާކުރުން؛

	
	
	
	(2) 
	ދެވަނަ ފަހަރަށް 100,000/- (އެއްލައްކަ) ރުފިޔާ އާއި 500,000/- (ފަސްލައްކަ) ރުފިޔާއާ ދެމެދުގެ ޢަދަދަކުން ޖޫރިމަނާކުރުން؛

	
	
	
	(3) 
	ތިންވަނަ ފަހަރަށް 500,000/- (ފަސްލައްކަ) ރުފިޔާ އާއި 750,000/- (ހަތްލައްކަ ފަންސާސްހާސް) ރުފިޔާއާ ދެމެދުގެ ޢަދަދަކުން ޖޫރިމަނާކުރުން؛

	
	
	
	(4) 
	ހަތަރުވަނަ ފަހަރާއި އަދި އެއަށްވުރެ އިތުރަށް ތަކުރާރުކޮށްފިނަމަ 750,000/- (ހަތްލައްކަ ފަންސާސްހާސް) ރުފިޔާއިން ޖޫރިމަނާކުރުން.

	
	
	(ނ)
	
	މި މާއްދާގެ (ށ) އެހެން އޮތްކަމުގައިވީނަމަވެސް، މި މާއްދާގެ (ހ) ގައި ބަޔާންކޮށްފައިވާ ކުށެއް ކޮށްފި ފަރާތެއް، އެ ޢަމަލެއްގެ ކުޑަބޮޑުމިނަށް ބަލައި، -/10,000 (ދިހަހާސް) ރުފިޔާއާއި -/750,000 (ހަތްލައްކަ ފަންސާސްހާސް) ރުފިޔާއާ ދެމެދުގެ ޢަދަދަކުން ޖޫރިމަނާކުރުމުގެ އިޚްތިޔާރު އޮތޯރިޓީއަށް ލިބިގެންވެއެވެ.

	
	
	(ރ)
	
	މި މާއްދާގެ (ހ) ގައި ބަޔާންކޮށްފައިވާ ކުށުގެ ޢަމަލެއްގެ ސަބަބުން މީހެއްގެ ޞިއްޙަތަށް ނުރައްކާތެރި ގެއްލުމެއް ލިބުމަށް މެދުވެރިވެއްޖެނަމަ، ނުވަތަ މީހެއްގެ ފުރާނައަށް ނުރައްކާވެއްޖެނަމަ، އެ ޢަމަލެއް ހިންގި ފަރާތެއް، އެ ޢަމަލެއްގެ ކުޑަބޮޑުމިނަށް ބަލައި -/1,000,000 (އެއްމިލިއަން) ރުފިޔާއަށްވުރެ ބޮޑުނޫން ޢަދަދަކުން ޖޫރިމަނާކުރެވޭނެއެވެ.

	ލޭބަލްކުރުމުގެ މިންގަނޑާ ޚިލާފުވުމުން ޖޫރިމަނާކުރުން
	8. 
	(ހ)
	
	މި ގަވާއިދުގައި ބަޔާންކޮށްފައިވާ މިންގަނޑާ ޚިލާފަށް ކާބޯތަކެތި ލޭބަލްކުރުމަކީ ކުށެކެވެ.

	
	
	(ށ)
	
	މި މާއްދާގެ (ހ) ގައި ބަޔާންކޮށްފައިވާ ކުށެއް ކޮށްފި ފަރާތެއް، -/10,000 (ދިހަހާސް) ރުފިޔާއާއި -/1,000,000 (އެއްމިލިއަން) ރުފިޔާއާ ދެމެދުގެ ޢަދަދަކުން އަންނަނިވި ފަދައިން ޖޫރިމަނާކުރެވޭނެއެވެ.

	
	
	
	(1) 
	ފުރަތަމަ ފަހަރަށް 10,000/- (ދިހަހާސް) ރުފިޔާ އާއި 100,000/- (ސަތޭކަހާސް) ރުފިޔާއާ ދެމެދުގެ ޢަދަދކުން ޖޫރިމަނާކުރުން؛

	
	
	
	(2) 
	ދެވަނަ ފަހަރަށް 100,000/- (އެއްލައްކަ) ރުފިޔާ އާއި 500,000/- (ފަސްލައްކަ) ރުފިޔާއާ ދެމެދުގެ ޢަދަދަކުން ޖޫރިމަނާކުރުން؛

	
	
	
	(3) 
	ތިންވަނަ ފަހަރަށް 500,000/- (ފަސްލައްކަ) ރުފިޔާ އާއި 750,000/- (ހަތްލައްކަ ފަންސާސްހާސް) ރުފިޔާއާ ދެމެދުގެ ޢަދަދަކުން ޖޫރިމަނާކުރުން؛

	
	
	
	(4) 
	ހަތަރުވަނަ ފަހަރަށް 750,000/- (ހަތްލައްކަ ފަންސާސްހާސް) ރުފިޔާ އާއި 1,000,000/- (އެއް މިލިއަން) ރުފިޔާއިން ޖޫރިމަނާކުރުން.

	
	
	
	(5) 
	ފަސްވަނަ ފަހަރާއި އަދި އެއަށްވުރެ އިތުރަށް ތަކުރާރުކޮށްފިނަމަ 1,000,000/- (އެއް މިލިއަން) ރުފިޔާއިން ޖޫރިމަނާކުރުން.

	
	
	(ނ)
	
	މި މާއްދާގެ (ށ) އެހެން އޮތްކަމުގައިވީނަމަވެސް، މި މާއްދާގެ (ހ) ގައި ބަޔާންކޮށްފައިވާ ކުށެއް ކޮށްފި ފަރާތެއް، އެ ޢަމަލެއްގެ ކުޑަބޮޑުމިނަށް ބަލައި، -/10,000 (ދިހަހާސް) ރުފިޔާއާއި -/1,000,000 (އެއްމިލިއަން) ރުފިޔާއާ ދެމެދުގެ ޢަދަދަކުން ޖޫރިމަނާކުރުމުގެ އިޚްތިޔާރު އޮތޯރިޓީއަށް ލިބިގެންވެއެވެ.

	ޕެކޭޖްކުރުމުގެ މިންގަނޑާ ޚިލާފުވުމުން ޖޫރިމަނާކުރުން
	9. 
	(ހ)
	
	މި ގަވާއިދުގައި ބަޔާންކޮށްފައިވާ މިންގަނޑާ ޚިލާފަށް ކާބޯތަކެތި ޕެކޭޖްކޮށްގެން ނުވާނެއެވެ.

	
	
	(ށ)
	
	މި މާއްދާގެ (ހ) ގައި ބަޔާންކޮށްފައިވާ ކުށެއް ކޮށްފި ފަރާތެއް، 5,000/- (ފަސްހާސް) ރުފިޔާއާއި -/100,000 (އެއްލައްކަ) ރުފިޔާއާ ދެމެދުގެ ޢަދަދަކުން އަންނަނިވި ފަދައިން ޖޫރިމަނާކުރެވޭނެއެވެ.

	
	
	
	(1) 
	ފުރަތަމަ ފަހަރަށް 5,000/- (ފަސްހާސް) ރުފިޔާއިން ޖޫރިމަނާކުރުން؛

	
	
	
	(2) 
	ދެވަނަ ފަހަރަށް 25,000/- (ފަންސަވީސްހާސް) ރުފިޔާއިން ޖޫރިމަނާކުރުން؛

	
	
	
	(3) 
	ތިންވަނަ ފަހަރަށް 50,000/- (ފަސްސާސްހާސް) ރުފިޔާއިން ޖޫރިމަނާކުރުން؛

	
	
	
	(4) 
	ހަތަރުވަނަ ފަހަރަށް 75,000/- (ހަތްދިހަފަސްހާސް) ރުފިޔާއިން ޖޫރިމަނާކުރުން؛

	
	
	
	(5) 
	ފަސްވަނަ ފަހަރާއި އަދި އެއަށްވުރެ އިތުރަށް ތަކުރާރުކޮށްފިނަމަ 100,000/- (އެއް ލައްކަ) ރުފިޔާއިން ޖޫރިމަނާކުރުން.

	
	
	(ނ)
	
	މި މާއްދާގެ (ށ) އެހެން އޮތްކަމުގައިވީނަމަވެސް، މި މާއްދާގެ (ހ) ގައި ބަޔާންކޮށްފައިވާ ކުށެއް ކޮށްފި ފަރާތެއް، އެ ޢަމަލެއްގެ ކުޑަބޮޑުމިނަށް ބަލައި، 5,000/- (ފަސްހާސް) ރުފިޔާއާއި -/100,000 (އެއްލައްކަ) ރުފިޔާއާ ދެމެދުގެ ޢަދަދަކުން ޖޫރިމަނާކުރުމުގެ އިޚްތިޔާރު އޮތޯރިޓީއަށް ލިބިގެންވެއެވެ.

	ޖިނާއީ ދަޢުވާ އުފުލުން
	10. 
	
	
	ވަކި ފަރާތަކުން މި ގަވާއިދުގައި ކޮށްގެންނުވާނެ ކަމަށް ބަޔާންކޮށްފައިވާ ކަމަކީ، ދިވެހިރާއްޖޭގެ ޤާނޫނުލްޢުޤޫބާތުގެ ދަށުން ނުވަތަ އެހެން ޤާނޫނެއްގެ ދަށުން ޖިނާއީ ކުށެއް ކަމުގައި ކަނޑައަޅާފައިވާ ކަމެއްނަމަ، އެފަދަ ޢަމަލެއް ކުރާ ފަރާތަކާމެދު މި ގަވާއިދުގެ ދަށުން ކަނޑައެޅޭ އިދާރީ ފިޔަވަޅެއް ކަނޑައެޅުމުގެ އިތުރުން، ޤާނޫނު ނަންބަރު 9/2014 (ދިވެހިރާއްޖޭގެ ޤާނޫނުލްޢުޤޫބާތު) ގެ ދަށުން އެ މީހެއްގެ މައްޗަށް އެ ކުށުގެ ޖިނާއީ ދަޢުވާ އުފުލުމަކަށް މި ގަވާއިދު ހުރަހެއް ނާޅައެވެ.

	ގެއްލުމުގެ ބަދަލު ހޯދުމަށް އޮތް ހުރަހަކަށް ނުވުން

	11. 
	
	
	މި ގަވާއިދާ ޚިލާފުވުމުގެ ސަބަބުން މި ބާބުގެ ދަށުން ވަކި ފަރާތެއް ޖޫރިމަނާކުރުމަކީ ނުވަތަ އެ ފަރާތަކާމެދު ކާބޯތަކެތީގެ ރައްކާތެރިކަމުގެ ޤާނޫނުގެ ނުވަތަ މި ގަވާއިދުގެ ދަށުން އެނޫން ފިޔަވަޅެއް އެޅުމަކީ، ކާބޯތަކެތީގެ ރައްކާތެރިކަމުގެ ޤާނޫނާއި މި ގަވާއިދާ ޚިލާފަށް އެ ފަރާތުންކުރި ޢަމަލުގެ ސަބަބުން ގެއްލުން ލިބުނު ފަރާތަށް އެކަމުގެ ބަދަލު ހޯދުމަށް ކާބޯތަކެތީގެ ރައްކާތެރިކަމުގެ ޤާނޫނުގެ ދަށުން ލިބޭ ފުރުޞަތަށް އޮތް ހުރަހެއްނޫނެވެ.

	ހަތަރުވަނަ ބާބު
އެހެނިހެން ކަންކަން

	ޝަކުވާ ހުށަހެޅުން
	12. 
	(ހ)
	
	މި ގަވާއިދުގެ ދަށުން އޮތޯރިޓީން ނިންމާ ނިންމުމަކާމެދު ހިތްހަމަނުޖެހޭނަމަ، އެ ނިންމުމެއް ނިންމާތާ 15 (ފަނަރަ) ދުވަހުގެ ތެރޭގައި އޮތޯރިޓީއަށް ޝަކުވާ ހުށަހެޅިދާނެއެވެ.                                     

	
	
	(ށ)
	
	މި ގަވާއިދުގައި އެހެން ގޮތަކަށް ބަޔާންކޮށްފައިނުވާނަމަ، މި މާއްދާގެ (ހ) ގެ ދަށުން އޮތޯރިޓީއަށް ހުށަހަޅާ ޝަކުވާތައް ގިނަވެގެން 30 (ތިރީސް) ދުވަހުގެ ތެރޭގައި ބަލައި، އެ ހުށަހެޅުމާމެދު އޮތޯރިޓީން ގޮތެއް ނިންމަންވާނެއެވެ.

	
	
	(ނ)
	
	މި މާއްދާގެ (ހ) ގެ ދަށުން އޮތޯރިޓީއަށް ހުށަހަޅާ ޝަކުވާއަކާ ގުޅިގެން އޮތޯރިޓީން ނިންމި ގޮތް ޝަކުވާ ހުށަހެޅި ފަރާތަށް ލިޔުމުން ފޯރުކޮށްދޭންވާނެއެވެ.

	
	
	(ރ)
	
	އޮތޯރިޓީއިން ނިންމާ ނިންމުމާމެދު ހިތްހަމަނުޖެހޭނަމަ، ކަމާބެހޭ ކޯޓަށް އެ މައްސަލައެއް ހުށަހެޅުމުގެ އިޚްތިޔާރު، ޝަކުވާ ހުށަހެޅި ފަރާތަށް ލިބިގެންވެއެވެ.                           

	އުވާލެވޭ މިންގަނޑު
	13. 
	
	
	މި ގަވާއިދަށް ޢަމަލުކުރަން ފެށުމާއެކު، ނަންބަރު MFDA-FCD STAN 4-2014 (Rev. 1 – 2016) ބަންދުކުރި ކާބޯތަކެތި ލޭބަލްކުރުމުގެ ޤައުމީ މިންގަނޑު އުވުނީއެވެ.

	ގަވާއިދަށް ޢަމަލުކުރަން ފެށުން
	14. 
	
	
	މި ގަވާއިދަށް ޢަމަލުކުރަން ފަށާނީ، މި ގަވާއިދު ދިވެހިސަރުކާރުގެ ގެޒެޓުގައި ޝާއިޢުކުރާ ދުވަހުން ފެށިގެންނެވެ.

	މާނަކުރުން
	15. 
	
	
	މި ގަވާއިދުގައި ޢިބާރާތެއް ނުވަތަ ލަފުޒެއް ބޭނުންކޮށްފައިވާގޮތުން ކަނޑައެޅިގެން އެހެން މާނައެއް ދޭހަނުވާހާ ހިނދަކު، އަންނަނިވި ޢިބާރާތްތަކާއި ލަފުޒުތަކަށް ދީފައިވާނީ، އެ ޢިބާރާތްތަކާއި ލަފުޒުތަކާ ގުޅިގެން ތިރީގައި ދީފައިވާ މާނަކުރުމެވެ.

	
	
	(ހ)
	
	"އޮތޯރިޓީ" ކަމަށް ބުނެފައި އެވަނީ، ޤާނޫނު ނަންބަރު 2024/6 (ކާބޯތަކެތީގެ ރައްކާތެރިކަމާބެހޭ ޤާނޫނު) ގެ 8 ވަނަ މާއްދާގެ ދަށުން އުފައްދާފައިވާ މޯލްޑިވްސް ފުޑް އެންޑް ޑްރަގް އޮތޯރިޓީއަށެވެ.                                     

	
	
	(ށ)
	
	"ޤާނޫނު" ކަމަށް ބުނެފައި އެވަނީ، ޤާނޫނު ނަންބަރު 2024/6 (ކާބޯތަކެތީގެ ރައްކާތެރިކަމާބެހޭ ޤާނޫނު) އާއި އެ ޤާނޫނަށް ގެނެވޭ އިސްލާހުތައް ހިމެނޭގޮތަށެވެ.     

	
	
	(ނ)
	
	"އަސްލު އޮޅޭގޮތަށް ލޭބަލްކޮށްފައިވާ ކާބޯތަކެތި" ކަމަށް ބުނެފައި އެވަނީ، ޤާނޫނު ނަންބަރު 2024/6 (ކާބޯތަކެތީގެ ރައްކާތެރިކަމާބެހޭ ޤާނޫނު) ގެ 26 ވަނަ މާއްދާގެ (ޅ) ގައި ބަޔާންކޮށްފައިވާ މާނައިގައެވެ.




	ޖަދުވަލު 1

	

	

	ބަންދުކުރާ ކާބޯތަކެތި ލޭބަލްކުރުމުގެ މިންގަނޑު


	1. 
	މިންގަނޑުގެ ދާއިރާ

	
	މި މިންގަނޑު ބޭނުން ކުރާނީ ބަންދުކުރާ ކާބޯތަކެތި ލޭބަލްކުރުމަށެވެ.

	2. 
	މާނަކުރުން

	
	މި ޖަދުވަލުގައި އަންނަނިވި ޢިބާރާތްތަކާއި ލަފުޒުތަކަށް ދީފައިވާނީ، އެ ޢިބާރާތްތަކާއި ލަފުޒުތަކާ ގުޅިގެން ތިރީގައި ބަޔާންކޮށްފައިވާ މާނަކުރުމެވެ.

	2.1. 
	'ކްލެއިމް' އަކީ ކާބޯތަކެތީގައި ވަކި ޚާއްސަ ފެންވަރެއް ނުވަތަ ސިފައެއް ނުވަތަ ޞިއްޙަތަށް ފައިދާކުރާ މާއްދާއެއް އެ ކާބޯތަކެތީގައި ހުރިކަމަށްބުނުމަށެވެ.  

	2.2. 
	'ކާބޯތަކެތި ބޭނުންކުރާ ފަރާތް' އަކީ ކާބޯތަކެތި ބޭނުންކުރާ މީހާ ނުވަތަ މީހުންނެވެ.

	2.3. 
	'ކޮންޓެއިނަރ' ނުވަތަ 'ބަންދުކުރުމަށް ބޭނުންކުރާ ތަކެތި'  އަކީ ކާބޯތަކެތި ބޭނުންކުރާ ފަރާތްތަކަށް ފޯރުކޮށްދިނުމަށްޓަކައި އެ ތަކެތި މުޅިން ނުވަތަ އެއިން ބައެއް ކޮންމެވެސް ވަރަކަށް ބަންދުކުރުމަށް ބޭނުންކުރާ ތަކެއްޗެކެވެ. މީގެ ތެރޭގައި 'ރެޕަރ'ތައްވެސް ހިމެނޭނެއެވެ. މިފަދަ އެއްޗެއް ކާބޯތަކެތި ބޭނުންކުރާ ފަރާތަށް ފޯރުކޮށްދޭއިރު، ކޮންޓެއިނަރެއްގައި އެއް އައިޓަމް ނުވަތަ ބައިވަރު އައިޓަމް އެއްކޮށް ބަންދުކޮށް ހިމެނިދާނެއެވެ.

	2.4. 
	ކާބޯތަކެތީގެ މުއްދަތު ހަމަވާ ތާރީޚު މާނަކުރާނީ އަންނަނިވި ގޮތަށް:

	2.4.1. 
	'އުފެއްދި ތާރީޚު' އަކީ ކާބޯތަކެތިން އުފައްދަން ބޭނުންވާ ޕްރޮޑަކްޓް އުފެއްދި ދުވަހެވެ.

	2.4.2. 
	'ބަންދުކުރި ތާރީޚު' އަކީ ވިއްކުމަށްޓަކައި ކޮންޓައިނާރގައި ކާބޯތަކެތި ބަންދުކުރި ދުވަހެވެ.

	2.4.3. 
	"ސެލް-ބައި-ޑޭޓް" އަކީ، އެ ތާރީޚުގެ ފަހުން ގޭގައި ރައްކާކުރުމަށް އެކަށީގެންވާ މުއްދަތެއް ބާކީ އޮންނަގޮތަށް، ކާބޯތަކެތި ބޭނުންކުރާ ފަރާތްތަކަށް ކާބޯތަކެތި ވިއްކުމަށް ބެހެއްޓޭނެ އެންމެ ފަހު ތަރީޚެވެ. 

	2.4.4. 
	'ޑޭޓް އޮފް މިނިމަމް ޑިއުރަބިލިޓީ' ('ބެސްޓް ބިފޯރ') އަކީ ބަންދު ކޮށްފައިވާ ކާބޯތަކެތި ރައްކާކުރުމުގެ ޝަރުޠުތަކުގެ ދަށުން، ކާބޯތަކެތި ވަކި ފެންވަރެއްގައި ހިފެހެއްޓިފައި ހުންނާނެ އެންމެ ފަހު ތާރީޚެވެ. މި ތާރީޚަކީ ސާފުކޮށް ނުވަތަ ނުސީދާކޮށް ކްލެއިމްކޮށްފައިވާ ކަންކަން ނިމުމަކަށް އަންނަ ތާރީޚެވެ. ނަމަވެސް، މި ތާރީޚުގެ ފަހުންވެސް އެތަކެތި ރައްރާތެރިކޮށް ބޭނުން ކުރެވިދާނެއެވެ.

	2.4.5. 
	'ޔޫސް-ބައި ޑޭޓް' ('ރިކޮމެންޑަޑް ލާސްޓް ކޮންސަމްޕްޝަން ޑޭޓް' / 'އެކްސްޕިރޭޝަން ޑޭޓް') އަކީ ވަކި މުއްދަތެއްގެ ތެރޭގައި ވަކި ގޮތަކަށް ރައްކާކޮށް ބެހެއްޓުމުން ކާބޯތަކެތީގެ ފެންވަރަށް ބަދަލެއް ނައިސް ވިއްކަން ބެހެއްޓޭނެ އެންމެ ފަހުގެ ތާރީޚެވެ. މި ތާރީޚަށް ފަހު ކާބޯތަކެތި ވިއްކަން ނުވަތަ އެހެން ގޮތަކަށް ބޭނުންކުރުމަށްވެސް ބަހައްޓައިގެން ނުވާނެއެވެ.

	2.5. 
	'ކާބޯތަކެތި' ކަމަށް ބުނެފައި އެވަނީ، އިންސާނުން ކައިބޮއި ހެދުމަށް ބޭނުންކުރާ ނުވަތަ އެ ބޭނުމަށް ތައްޔާރުކުރެވިފައިވާ، އިންސާނުން ކެއުމަށް ބޭނުންކުރާ ގަސްގަހާގެއްސާއި، ގަހުގެ އޮށާއި، ގަހުގެ ބައިތަކާއި، ގަހުގައި އަޅާ ތަކެތީގެ ބާވަތްތަކާއި، ޖަނަވާރާއި ޖަނަވާރުގެ ބައިތަކާއި، ޕްރޮސެސްކޮށްފައިވާ ކާބޯތަކެއްޗާއި، ޕްރޮސެސްނުކުރާ ކާބޯތަކެއްޗާއި، އެ އެއްޗެއްގެ ހަމައެކަނި ވަކި ބައެއް ޕްރޮސެސްކޮށްފައިވާ ކާބޯތަކެއްޗާއި، ޖެނެޓިކަލީ މޮޑިފައިކޮށްފައިވާ ކާބޯތަކެއްޗާއި، ޚާއްޞަ ޑައެޓަރީ ބޭނުންތަކަށް ހަދާފައިވާ ކާބޯތަކެއްޗާއި، ފުޑް ސަޕްލިމެންޓްގެ ބާވަތްތަކާއި، ކެއިން ބުއިމަށް ބޭނުންކުރާ ފެނާއި، ޗުއިންގަމާއި، ދުފުމަށް ބޭނުންކުރާ ބާވަތްތަކާއި، ކާއެއްޗެއް ނުވަތަ ބޯއެއްޗެއް ތައްޔާރުކުރުމަށް ބޭނުންކުރާ މާއްދާތަކާއި، ކާއެއްޗަކަށް ނުވަތަ ބޯއެއްޗަކަށް އިތުރުކުރުމަށް ނުވަތަ އެއްކުރުމަށް ބޭނުންކުރާ އެއްޗެއްސެވެ. ނަމަވެސް ކޮސްމެޓިކްސްއާއި ދުންފަތް އަދި މަސްތުވާ ތަކެއްޗާއި ބޭހެއް މިމާނައިގާ ނުހިމެނެއެވެ.

	2.6. 
	'ފުޑް އެޑިޓިވް' ކަމަށް ބުނެފައި އެވަނީ، އެ އެއްޗެއްގެ ޒާތުގައި އެ އެއްޗަކީ ޢާންމުކޮށް ކައިބޮއި ހެދުމަށް ބޭނުންކުރާ އެއްޗަކަށް ނުވެފައި، އަދި ކާބޯތަކެތި ތައްޔާރުކުރުމުގައި ޢާންމު ގޮތެއްގައި ބޭނުންނުކުރާ ބާވަތެއް ކާބޯތަކެތި އުފެއްދުމުގެ ނުވަތަ ޕްރޮސެސްކުރުމުގެ ނުވަތަ ތައްޔާރުކުރުމުގެ ނުވަތަ ބަންދުކޮށް އުފުލައި ހެދުމުގައި ބޭނުންކުރާ ޓެކްނޮލޮޖީގެ ބޭނުމަށް ކާބޯތަކެއްޗަށް އެއްކުރާ އެއްޗަކަށެވެ. އަދި މިގޮތަށް ކާބޯތަކެއްޗަށް އެއްކުރާ ފުޑް އެޑިޓިވްއެއްގައި ޞިއްޙީ މަންފާއެއް ހުރުން ލާޒިމުނުވި ނަމަވެސް، ފުޑް އެޑިޓިވް ނުވަތަ އޭގެ ބައިޕްރޮޑަކްޓްތައް ކާނާގެ ބަޔަކަށް ނުވަތަ އެހެންވެސް ގޮތަކުން ކާނާގެ އަސްލަށް ބަދަލުގެނެސްދޭ ނުވަތަ ބަދަލެއް ގެނައުމަށް އެކަށީގެންވާ ކޮންމެ އެއްޗެކެވެ. ކާބޯތަކެތީގައި ހިމެނޭ ޞިއްޙީ މަންފާ އިތުރުކުރުމަށް އެއްކުރާ ތަކެއްޗާއި ކޮންޓެމިނެންޓްތައް މީގެ ތެރޭގައި ނުހިމެނެއެވެ.

	2.7. 
	'އިންގްރީޑިއެންޓް' އަކީ، ފުޑް އެޑިޓިވްސް ހިމެނޭގޮތުން، ކާބޯތަކެތި އުފެއްދުމަށާއި ތައްޔާރުކުރުމަށް ބޭނުންކުރާ ބާވަތްތަކެވެ. 

	2.8. 
	'ލޭބަލް' އަކީ ލިޔެފައި، ނުވަތަ ޕްރިންޓްކޮށްފައި، ނުވަތަ ކަނޑާނަގާފައި، ނުވަތަ އެމްބޮސްކޮށް ނުވަތަ ތައްގަނޑު ޖަހާފައި، ނުވަތަ ހަރުކޮށްފައިވާ ޓެގެއް، މަރުކާއެއް، މާކެއް ނުވަތަ ތަސްވީރެއްގައި ސިފައިގައި ކާބޯތަކެތީގެ ކޮންޓެއިނަރުގައި ހަރުކޮށްފައި ނުވަތަ ޖަހާފައިވާ އެއްޗެކެވެ.  

	2.9. 
	'ލޭބަލްކުރުން' އަކީ ލިޔުމެއް، ޕްރިންޓެއް ނުވަތަ ތަސްވީރެއްގެ ސިފައިގައި ކާބޯތަކެތީގައިވާ ލޭބަލްއެވެ. މި ލޭބަލްގައި ކާބޯތަކެތި އިޝްތިހާރު ކުރުމަށް ބޭނުންކުރާ މަޢުލޫމާތުވެސް ހިމެނެއެވެ.

	2.10. 
	'ލޮޓް' އަކީ އެއްފަހަރާ އެއް ގޮތަކަށް ތައްޔާރުކުރެވޭ އެއްބާވަތެއްގެ ކާބޯތަކެތީގެ އުފެއްދުންތަކެވެ.

	2.11. 
	'ކާބޯތަކެތި ބަންދުކުރުން' އަކީ ކާބޯތަކެތި ބޭނުންކުރާ ފަރާތަށް އެތަކި ފޯރުކޮށްދިނުމަށްޓަކައި އެތަކެތި ބަންދުކުރުމެވެ. މީގެ ތެރޭގައި ކޭޓަރ ކުރާ ކާބޯތަކެތި ބަންދުކުރުންވެސް ހިމެނެއެވެ.

	2.12. 
	'ޕްރޮސެސިންގ އެއިޑް' އަކީ އިންގްރީޑިއެންޓެއް ނުވަތަ ހިފައިގެންގުޅޭ އާލާތެއް ކަމުގައި ނުހިމެނޭ ކާބޯތަކެތި ތައްޔާރުކުރުމުގައި ބޭނުންކުރާ ރޯ މެޓީރިއަލްސް ނުވަތަ ކާބޯތަކެތި ނުވަތަ އިންގްރީޑިއެންޓްސް ޕްރޮސެސްކުރުމަށް އެހީވެދޭ ކޮންމެ މާއްދާއެކެވެ. އަދި އޭގެ ސަބަބުން މި ތަކެތީގެ ރެސިޑިއު ކާބޯތަކެތީގައި ހުރުން އެކަށީގެންވެއެވެ.

	2.13. 
	'ކޭޓަރކުރާ ކާބޯތަކެތި' އަކީ ރެސްޓޯރަންޓްތަކާއި، ކެންޓީންތަކާއި، ސްކޫލްތަކާއި، ހޮސްޕިޓަލްތަކާއި، އަދި މިފަދަ ތަންތަނުގައި ވަގުތުން ކެއުމަށް ބަހައްޓާ ކާބޯތަކެއްޗެވެ.

	3. 
	ޢާންމު މާއްދާތައް

	3.1. 
	ނުރަނގަޅު ނުވަތަ އޮޅޭފަދަ ނުވަތަ ކާބޯތަކެތީގައި ހިމެނޭ ސިފައަކާ ގުޅޭގޮތުން އޮޅުންއަރާފަދަ ގޮތަކަށް ކާބޯތަކެތި ލޭބަލްކޮށްގެން ނުވާނެއެވެ.

	3.2. 
	ބަންދުކޮށްފައި ހުންނަ ކާބޯތަކެތީގެ ލޭބަލްގައި ހިމެނޭ ލިޔުމެއް ނުވަތަ ތަސްވީރެއް ނުވަތަ އެނޫންވެސް އެއްޗެއްގެ ސަބަބުން، އެ އުފެއްދުމަކީ ކާބޯތަކެތީގެ އެހެން އުފެއްދުމަކާ އެއްގޮތް އެއްޗެއްކަމަށް ބޭނުންކުރާ ފަރާތަށް އޮޅުންއަރާފަދަ ގޮތަކަށް ކާބޯތަކެތި ލޭބަލްކޮށްގެން ނުވާނެއެވެ.  

	4. 
	ބަންދުކޮށްފައި ހުންނަ ކާބޯތަކެތީގެ ލޭބަލްގައި ކޮންމެހެން ހުރުން ލާޒިމު މަޢުލޫމާތު

	
	އެހެން މިންގަނޑެއްގައި އެހެން ގޮތަކަށް ބަޔާންކޮށްފައިނުވާހާ ހިނދަކު، ބަންދުކުރާ ކާބޯތަކެތީގެ ލޭބަލްގައި އަންނަނިވި މަޢުލޫމާތު ހުންނަންވާނެއެވެ.

	4.1. 
	ކާބޯތަކެތީގެ ނަން

	4.1.1. 
	ކާބޯތަކެތީގެ ނަމަކީ ޢާންމުކޮށް އެ ނަމުން ސީދާ އެ އެއްޗެއްގެ އަސްލު އެނގޭފަދަ ނަމަކަށް ވާންވާނެއެވެ.  އަދި އެ އެއްޗެއްގެ އަސްލު ނޭނގޭގޮތަށް ހުންނަ ބްރޭންޑް ނަން (ނުވަތަ ޖެނެރިކް ނަން) ބޭނުންކޮށްގެން ނުވާނެއެވެ.   

	4.1.1.1. 
	ޤައުމީ މިންގަނޑެއްގައި ކާބޯއެއްޗަކަށް ކިޔާނެ ވަކި ނަމެއް ނުވަތަ ނަންތަކެއް ކަނޑައަޅާފައިވާނަމަ، އެފަދަ ކާބޯތަކެތީގެ ނަމުގެ ގޮތުގައި ބޭނުން ކުރަންވާނީ އެ މިންގަނޑެއްގައި ހިމެނޭ ނަންތަކުގެ ތެރެއިން ނަމެކެވެ.  

	4.1.1.2. 
	އެހެނިހެން ޙާލަތްތަކުގައި ޢާންމުކޮށް އެ އެއްޗަކަށް ބޭނުންކުރާ ނަމެއް ނުވަތަ އެކަށީގެންވާ ތަފްޞީލީ ޢިބާރާތެއް ބޭނުންކޮށްގެން އެ އެއްޗެކަށް ދީފައިވާ އާދައިގެ ނަމެއް ބޭނުން ކުރެވޭނެއެވެ. ނަމަވެސް މިފަދަ ނަންތައް ބޭނުން ކުރަންވާނީ ޢާންމުންނަށް އޮޅުން ނާރާފަދަ ގޮތަކަށެވެ.

	4.1.1.3. 
	މި މާއްދާގެ 4.1.1.1 އާއި 4.1.1.2 ގައި ބަޔާންކޮށްފައިވާފަދަ ނަމަކާއެކު ނަމަށް އިތުރު ޒީނަތްތެރިކަމެއް ގެނައުމަށްޓަކައި ޓްރޭޑް މާކެއް ނުވަތަ ބްރޭންޑް ނަމެއް ބޭނުން ކުރެވިދާނެއެވެ.

	4.1.2. 








 4.1.3 
	ކާބޯތަކެތީގެ އަސްލު ނުވަތަ ޙާލަތާގުޅޭ ގޮތުން އަރާފާނެ އޮޅުމެއް ފިލުވުމަށްޓަކައި، ނަމާއެކު ނުވަތަ ނަމާ ދުރުނޫން ހިސާބެއްގައި އިތުރު ބަހެއް ނުވަތަ ޢިބާރާތެއް ބޭނުން ކުރެވިދާނެއެވެ. މީގެ ތެރޭގައި އެ އުފެއްދުމެއް ބަންދުކުރުމަށް ބޭނުންކޮށްފައިވާ އެއްޗެއް، ނުވަތަ ބަންދުކޮށްފައިވާ ގޮތް، ނުވަތަ އެ އެއްޗެއް އުފެއްދުމުގައި ބޭނުންކުރި ޕްރޮސެސް ބޭނުންކުރެވިދާނެއެވެ. މިސާލު، ހިއްކާފައި، ދިލަޖައްސާފައި، ނުވަތަ ތެލުލި. އަދި މިނޫންވެސް މިފަދަ ބަސްތައް ނުވަތަ ޢިބާރާތްތައް ހިމެނެއެވެ.
ކެއިންބުއިމަށާއި ކާބޯތަކެތި ތައްޔާރު ކުރުމަށް އެތެރެކުރަންވާނީ އަޔަޑިން އެޅި ލޮނެވެ. އަދި އޭގައި ހިމެނޭ ލޭބަލްގައި އަޔަޑިން އެކުލެވޭ މިންވަރު ބަޔާން ކުރަންވާނެއެވެ.  

	4.2. 
	އުފެއްދުމަށް ބޭނުންކުރި ބާތްތައް

	4.2.1. 

	4.2.1.1
	އެއް ބާވަތަކުން އުފައްދާފައިވާ އުފެއްދުންތައް ފިޔަވައި، އެހެނިހެން ކާބޯތަކެތީގެ ލޭބަލްގައި އެއްޗެއް އުފެއްދުމަށް ބޭނުންކުރި އެންމެހާ ބާވަތް (އިންގްރީޑިއެންޓް) ތަކުގެ ލިސްޓް ހިމަނަންވާނެއެވެ.
ލޮނު ހިމެނޭނަމަ، އަޔަޑިން އެޅި ލޮނުތޯ ނުވަތަ  ނޫންތޯ ބަޔާންކުރަންވާނެއެވެ. 

	4.2.1.2
	އުފެއްދުމަށް ބޭނުންކުރި އެންމެހާ ބާވަތްތައް (އިންގްރީޑިއެންޓްސް) ލިސްޓު ކުރަންވާނީ، އުފެއްދުމަށް ބޭނުންކުރި ބާވަތްތައްކަން އެނގޭނެ ލިސްޓުކަން ދޭހަވާ ފަދަ ސުރުޚީއެއްގެ ދަށުންނެވެ. މިސާލަކަށް އުފެއްދުން ތައްޔާރު ކުރުމަށް ބޭނުންކުރި ބާވަތްތައް ނުވަތަ ތަކެތި.

	4.2.1.3
	ލިސްޓުގައި އުފެއްދުމަށް ބޭނުންކުރި ބާވަތްތައް ލިސްޓު ކުރަންވާނީ އެ އުފެއްދުމަކަށް އެ ބާވަތެއް ބޭނުންކުރި މިންވަރަށް ބަލައި ބޮޑުމިންވަރުން ކުޑަމިންވަރަށް ތަރުތީބުވާ ގޮތަށެވެ. 

	4.2.1.4
	އުފެއްދުމެއްގައި ބޭނުންކުރާ ބާވަތަކީ އޭގެ ޒާތުގައި އެހެން ބާވަތްތަކަކުން އުފައްދާފައިވާ އެއްޗެއްނަމަ ('ކޮމްޕައުންޑް އިންގްރީޑިއެންޓްސް')، އެ އެއްޗެއްގެ ނަމާއެކު އުފެއްދުމަށް ބޭނުންކުރި ބާވަތްތައް ބްރެކެޓުގައި ބަޔާން ކުރެވިދާނެއެވެ. މިގޮތަށް ބާވަތްތައް ލިސްޓު ކުރަންވާނީ އެ އުފެއްދުމަކަށް އެ ބާވަތެއް ބޭނުންކުރި މިންވަރަށް ބަލައި ބޮޑުމިންވަރުން ކުޑަމިންވަރަށް ތަރުތީބުވާ ގޮތަށެވެ. 
'ކޮމްޕައުންޑް އިންގްރީޑިއެންޓް' ގެ ތެރެއިން ޤައުމީ މިންގަނޑަކުން ނުވަތަ މޯލްޑިވްސް ފުޑް އެންޑް ޑްރަގް އޮތޯރިޓީން ވަކި ނަމެއް ކަނޑައަޅާފައިވާ 'ކޮމްޕައުންޑް އިންގްރީޑިއެންޓް' އެއް ބޭނުންކޮށްގެން އުފައްދާފައިވާ ކާބޯތަކެތީގައި ކޮމްޕައުންޑް އިންގްރީޑިއެންޓް ބޭނުންކުރި މިންވަރު 5 އިންސައްތަ އަށް ވުރެ މަދުވާނަމަ، ކޮމްޕައުންޑް އިންގްރީޑިއެންޓުގެ ތަފްޞީލީ މަޢުލޫމާތު ނުވަތަ އިންގްރީޑިއެންޓްސް ލިސްޓުގައި ކޮންމެހެން ހިމަނާކަށް ނުޖެހޭނެއެވެ. ނަމަވެސް ފުޑް އެޑިޓިވްއެއްގެ ގޮތުގައި މިފަދަ އިންގްރީޑިއެންޓެއް ބޭނުންކޮށްފައިވާނަމަ އޭގެ ތަފްޞީލީ މަޢުލޫމާތު ހިމަނަންވާނެއެވެ.


	4.2.1.5

	ތިރީގައި އެވަނީ ކާބޯތަކެތީގެ ތެރެއިންނާއި ކާބޯތަކެތި އުފެއްދުމަށް ބެނުންކުރާ ބާވަތްތަކުގެ ތެރެއިން އެލާޖިކްވާ ކަމަށް ބެލެވޭ ބާވަތްތަކެވެ. އެހެންކަމުން މިއިން ބާވަތެއްގެ ނުވަތަ އެފަދަ ބާވަތެއް ހިމަނައިގެން އުފައްދާ ކާބޯތަކެތީގެ ލޭބަލްގައި މިފަދަ ބާވަތްތައް ހިމަނާފައިވާކަން އެނގޭނެހެން ލިޔެފައި ހުންނަންވާނެއެވެ. 
- ގުލޫޓެން ހިމެނޭ ގޮވާމުގެ ބާވަތްތައް؛ އެއީ؛ ގޮދަން، ރެއި، ބާރުލީ، އޯޓްސް، ސްޕެލްޓް، ނުވަތަ މި ބާވަތްތަކުގެ ޖެނެޓިކް މެޓީރިއަލްއިން އުފައްދާފައިވާ ހައިބްރިޑްތަކާއި މި ބަވާތްތަކުގެ އުފެއްދުންތައް؛
- ކްރަސްޓީޝިއާ އަދި ކްރަސްޓީޝިއާއިން އުފައްދާފައިވާ ބާވަތްތައް (ކަކުނި، އިހި، ޑިގާ ފަދަ ބާވަތްތައް)؛
- ކުކުޅުބިހާއި ބިހުގެ ބާވަތްތައް؛ 
- މަހާއި މަހުގެ ބާވަތްތައް؛
- ބަދަން، ސޯޔާބީން އަދި މި ތަކެތިން އުފައްދާފައިވާ ބާވަތްތައް؛
- ކިރާއި ކިރުގެ ބާވަތްތައް؛
- ހެޒަލްނަޓު، ވޯލްނަޓު، ކެޝޫނަޓު، އާމަންޑުފަދަ ގަސްގަހުގައި އަޅާ މަދުގެ ބާވަތްތައް؛ އަދި
- 10 މިލިގްރާމް / ކިލޯގްރާމް ނުވަތަ އެއްވުރެ ގިނަ ސަލްފައިޓް ނުވަތަ ސަލްފައިޓް އެކުލެވޭ ބާވަތްތައް.

	4.2.1.6
	ކާބޯތަކެތި އުފެއްދުމުގައި ފެން ބޭނުންކޮށްފައިވާނަމަ، ފެން ހިމަނާފައިވާކަން ލިސްޓުގައި ހިމަނަންވާނެއެވެ. ނަމަވެސް، ބްރައިން (ލޮނުއަޅައިގެން ތައްޔާރުކޮށްފައިވާ ފެން)، ސިރަޕް، ބްރޮތު ފަދަ ބާވަތްތަކުގައި ހިމެނޭ ފެން ވަކިން ބަޔާން ކުރާކަށް ނުޖެހޭނެއެވެ. ޕްރޮސަސްކުރުމުގެ ތެރޭގައި އާތްވަށް ބަދަލުވާ ފެނާއި ދިޔާތަކެތި އިންގްރީޑިއެންޓް ލިސްޓުގައި ހިމަނާކަށް ނުޖެހޭނެއެވެ. 

	4.2.1.7







	4.2.1.8
	ހަމައެކަނި ފެނާއި އެއްކޮށްގެން ބޭނުންކުރުމަށް އުފައްދާފައިވާ ޑީހައިޑްރޭޓަޑް އަދި ކޮންޑެންސްޑް ކާބޯތަކެތީގެ ލޭބަލްގެ އިންގްރީޑިއެންޓުގައި އެ އެއްޗަކަށް އަޅައިގެން އެއްކުރާ ފެނުގެ މިންވަރު ހިމަނައިގެން އިންގްރީޑިއެންޓް ތަރުތީބު ކުރެވިދާނެއެވެ. އަދި މިފަދައިން އިންގްރީޑިއެންޓްތައް ލޭބަލްގައި ހިމަނާކަމަށްވާނަމަ، އެ އިންގްރީޑިއެންޓަކީ އެ އެއްޗެއް ތައްޔާރުކުރުމުގައި އެއްކުރާ އެއްޗެއްކަން ދޭހަވާފަދަ ޢިބާރާތެއް ލޭބަލްގައި ބަޔާންކޮށްފައި އޮންނަންވާނެއެވެ.
މާރޖިރިން، ވެޖިޓަބަލް އޮއިލް، ގީފަދަ ކެއިންބުއިމަށް ބޭނުންކުރާ ތެލުގެ ބާވަތްތަކުގެ ލޭބަލްގައި ޓްރާންސްފެޓް އެކުލެވޭ މިންވަރު ބަޔާންކުރަންވާނެއެވެ.  އަދި އޭގައި އެކުލެވޭ  ޓްރާންސްފެޓްގެ މިންވަރު %2 އަށްވުރެ މަދުވާންވާނެއެވެ.

	4.2.2. 
	ބައޯޓެކްނޮލޮޖީގެ އެހީގައި އުފައްދާ ކާބޯތަކެތި ނުވަތަ ކާބޯތަކެތި އުފެއްދުމަށް ބޭނުންކުރި ބާވަތަކީ މި މިންގަނޑުގެ 4.2.1.4 ގައިވާ ބާވަތެއް ބޭނުންކޮށްގެން އުފައްދާފައިވާ އުފެއްދުމެއްނަމަ އެކަން ލޭބަލުގައި ބަޔާންކުރަންވާނެއެވެ. އެލާޖިކް ރިއެކްޝަން އުފައްދާ މާއްދާތަކާ ބެހޭގޮތުން އެކަށީގެންވާ މަޢުލޫމާތު ލޭބަލުގައި ނުހިމެނޭނަމަ އެފަދަ އުފެއްދުމެއް ބާޒާރަށް ނެރެގެން ނުވާނެއެވެ. 

	4.2.3. 
	އިންގްރިޑިއެންޓް ލިސްޓުގައި ބޭނުންކުރާ ނަން ވާންވާނީ މި މިންގަނދުގެ 4.1 ގައި ބަޔާންކޮށްފައިވާ ގޮތަށް އެ އެއްޗަކަށް ކަނޑައެޅިފައިވާ ވަކި ޙައްޞަ ނަމަކަށެވެ. ނަމަވެސް:

	4.2.3.1. 
	މި މިންގަނޑުގެ 4.2.1.4 ގައި ލިސްޓުކޮށްފައިވާ ބާވަތްތައް ފިޔަވައި، އަދި ޢާންމު ގިންތީގެ ނަމަކުން އިތުރު މަޢުލޫމާތު ލިބޭ ޙާލަތްތަކުގައި ފިޔަވައި، ތިރީގައިވާ ތާވަލުގައިވާ ގިންތީގެ ނަންތައް ލޭބަލުގައި ބޭނުންކުރެވިދާނެއެވެ.

	
	Class Names
	Name of Classes

	
	“Oil” together with either the term ‘vegetable’ or ‘animal’ qualified by the term ‘hydrogenated’ or ‘partially-hydrogenated’ as appropriate
	Refined oils other than olive

	
	‘Fat’ together with either, the term ‘vegetable’ or ‘animal’, as appropriate
	Refined fats

	
	‘Starch’
	Starches, other than chemically modified starches

	
	‘Fish’
	All species of fish where the fish constitutes an ingredient of another food and provided that the labelling and presentation of such food does not refer to a specific species of fish

	
	‘Poultry meat’
	All types of poultry meat where such meat constitutes an ingredient of another food and provided that the labelling and presentation of such a food does not refer to a specific type of poultry meat

	
	‘Cheese’
	All types of cheese where the cheese or mixture of cheeses constitutes an ingredient of another food and provided that the labelling and presentation of such food does not refer to a specific type of cheese

	
	‘Spice’, ‘spices’ or ‘mixed herbs’, as appropriate
	All spices and spice extracts not exceeding 2% by weight either singly or in combination in the food

	
	‘Herbs’ or ‘mixed herbs’, as appropriate
	All herbs and parts of herbs not exceeding 2% by weight either singly or in combination in the food

	
	‘Gum base’
	All types of gum preparations used in the manufacture of gum base for chewing gum

	
	‘Sugar’
	All types of sucrose

	
	‘Dextrose’ or ‘glucose’
	Anhydrous dextrose and dextrose monohydrate

	
	‘Caseinates’
	All types of caseinates

	
	‘Milk Protein’
	Milk products containing a minimum of 50% of milk protein (m/m) in dry matter *

	
	‘Cocoa butter’
	Press, expeller or refined cocoa butter

	
	‘Crystallized fruit’
	All crystallized fruit not exceeding 10% of the weight of the food

	
	Class Names
	Name of Classes

	
	“Oil” together with either the term ‘vegetable’ or ‘animal’ qualified by the term ‘hydrogenated’ or ‘partially-hydrogenated’ as appropriate
	Refined oils other than olive

	
	‘Fat’ together with either, the term ‘vegetable’ or ‘animal’, as appropriate
	Refined fats

	
	‘Starch’
	Starches, other than chemically modified starches

	
	‘Fish’
	All species of fish where the fish constitutes an ingredient of another food and provided that the labelling and presentation of such food does not refer to a specific species of fish

	
	‘Poultry meat’
	All types of poultry meat where such meat constitutes an ingredient of another food and provided that the labelling and presentation of such a food does not refer to a specific type of poultry meat

	
	‘Cheese’
	All types of cheese where the cheese or mixture of cheeses constitutes an ingredient of another food and provided that the labelling and presentation of such food does not refer to a specific type of cheese

	
	‘Spice’, ‘spices’ or ‘mixed herbs’, as appropriate
	All spices and spice extracts not exceeding 2% by weight either singly or in combination in the food

	4.2.3.2. 
	މި މާއްދާގެ 4.2.3.1 ގައި އެހެން ބަޔާންކޮށްފައިވީނަމަވެސް، އޫރުމަހުގެ ސަރުބީ އާއި ލަރޑް އަދި ގެރިމަހުގެ ސަރުބީ ހިމެނޭ ކާބޯތަކެތި ލޭބަލް ކުރުމުގައި ބޭނުން ކުރަންވާނީ އޭގެ ޙާއްޞަ ނަމެވެ.  

	4.2.3.3. 
	ތިރީގައި ބަޔާންކޮށްފައިވާ ގިންތިއެއްގައި ހިމެނޭ އަދި ކާބޯތަކެތި އުފެއްދުމުގައި ބޭނުންކުރުމަށް ހުއްދަ 'ފުޑް އެޑިޓިވްސް' ލިސްޓުގައި ހިމެނޭ 'ފުޑް އެޑިޓިވްސް'ތައް ލޭބަލްގައި ލިޔާއިރު ތިރީގައިވާ ގިންތިތަކުން އެ އެއްޗެއް ނިސްބަތްވާ ގިންތީގެ ނަމާއެކު، އެ ފުޑް އެޑިޓިވްއެއްގެ ނަން ނުވަތަ އެ އެއްޗަކަށް ޚާއްޞަކޮށްދީފައިވާ ނަންބަރު ލިޔަންވާނެއެވެ.

	
	· Humectant
· Preservative
· Propellant
· Raising Agent
· Sequestrant
· Stabilizer
· Sweetener
· Thickener
	· Emulsifier
· Emulsifying Salt
· Firming Agent
· Flavors
· Enhancer
· Flour treatment agent
· Foaming agent
· Gelling Agent
· Glazing Agent
	· Acidity Regulator
· Anticaking Agent
· Antifoaming Agent
· Antioxidant
· Bleaching Agent
· Bulking Agent
· Carbonating Agent
· Colour 
· Colour Retention Agent.

	4.2.3.4. 
	ތިރީގައިވާ ގިންތިތަކަށް ނިސްބަތްވާ އަދި ޢާންމުކޮށް ފުޑް އެޑިޓިވްގެ ގޮތުގައި ބޭނުން ކުރުމަށް ލިސްޓުކޮށްފައިވާ ފުޑް އެޑިޓިވްސްގެ ގިންތީގެ ނަމެއްގެ ގޮތުގައި ތިރީގައިވާ ނަންތައް ބޭނުން ކުރެވިދާނެއެވެ. 
· ފްލޭވަރސް އަދި ފްލޭވަރިންގްސް
· މޮޑިފައިޑް ސްޓަރޗް
'ފްލެވަރސް' މި ބަސް ބޭނުންކުރުމުގައި މި ބަހާއި އެކު 'ނެޗުރަލް'، 'ނެޗުރަލް އައިޑެންޓިކަލް'، 'އަރޓިފިޝަލް' ނުވަތަ މި ބަސްތަކުގެ ތެރެއިން ބަސްތަކެއް އެ ޙާލަތަކަށް ރިޢާއަތްކޮށް ބޭނުން ކުރެވިދާނެއެވެ.

	4.2.4. 
	"ޕްރޮސެސިންގ އެއިޑް" އަދި ކާބޯތަކެތި އުފެއްދުމަށް ބޭނުންކުރި ބާވަތެއްގައި ހިމެނޭ ފުޑް އެޑިޓިވްސް. 

	4.2.4.1. 
	[bookmark: _Hlk120010451][bookmark: _Hlk120009296]ކާބޯތަކެތި އުފެއްދުމަށް ބޭނުންކުރި ބާވަތެއްގައި ހިމެނޭ ފުޑް އެޑިޓިވްއަކުން ނުވަތަ ޕްރޮސެސިންގ އެއިޑްއަކުން އެކަށީގެންވާ މިންވަރަށް ޓެކްނޮލޮޖިކަލް ފަންކްޝަނެއް އެ ކާބޯތަކެއްޗަށް ފޯރުކޮށްދޭނަމަ، އެ ފުޑް އެޑިޓިވްއާއި ޕްރިސަސިންގ އެއިޑް ކާބޯތަކެތީ އުފެއްދުމަށް ބޭނުންކުރި ބާވަތެއްގެ ގޮތުގައި ކާބޯތަކެތީގެ ލޭބަލުގައި ހިމަނަންވާނެއެވެ. 

	4.2.4.2. 
	[bookmark: _Hlk120010730]ކާބޯތަކެތި އުފެއްދުމަށް ބޭނުންކުރި ބާވަތެއްގައި ހިމެނޭ ފުޑް އެޑިޓިވްއަކުން ނުވަތަ ޕްރޮސެސިންގ އެއިޑްއަކުން އެކަށީގެންވާ މިންވަރަށް ޓެކްނޮލޮޖިކަލް ފަންކްޝަނެއް އެ ކާބޯތަކެއްޗަށް ފޯރުކޮށްނުދޭނަމަ، އެ ފުޑް އެޑިޓިވްއާއި ޕްރިސަސިންގ އެއިޑް ކާބޯތަކެތީ އުފެއްދުމަށް ބޭނުންކުރި ބާވަތެއްގެ ގޮތުގައި އެ ކާބޯތަކެތީގެ ލޭބަލުގައި ހިމަނާކަށް ނުޖެހޭނެއެވެ. ނަމަވެސް މި މިންގަނޑުގެ 4.2.1.4 ގައި ހިމެނޭ ފުޑް އެޑިޓިވްސްތަކާއި ޕްރިސަސިންގ އެއިޑްތައް މި މާއްދާއިން އިސްތިސްނާވާނެއެވެ.

	4.3. 
	ޖުމްލަ ބަރުދަން ނުވަތަ މިންވަރު ('ނެޓް ކޮންޓެންޓް')، ނުވަތަ ޑްރެއިންޑް ވެއިޓް

	4.3.1. 
	ޖުމްލަ ބަރުދަން ނުވަތަ މިންވަރުތައް ('ނެޓް ކޮންޓެންޓް') ބަޔާން ކުރަންވާނީ ބައިނަލް އަޤުވާމީ ގޮތުން މިފަދަ ބަރުދަން ނުވަތަ މިންވަރުތައް ބަޔާންކުރަން ކަނޑައަޅާފައިވާ ސިސްޓަމް (SI unit ސިސްޓަމް) ބޭނުން ކޮށްގެންނެވެ. 

	4.3.2. 
	ޖުމްލަ ބަރުދަން ނުވަތަ މިންވަރުތައް ('ނެޓް ކޮންޓެންޓް') ބަޔާން ކުރަންވާނީ ތިރީގައިވާ ގޮތަށެވެ. 
· ދިޔާ އެއްޗެއްނަމަ އޭގެ މިންވަރު (ވޮލިއުމް)؛
· ހިކި އެއްޗެއްނަމަ އޭގެ ބަރުދަން (ވެއިޓް)؛
· އޮލަކޮށް ހުންނަ ސީދާ ދިޔާ އެއްޗަކަށް ނުވާ ކާބޯތަކެތިނަމަ މިންވަތު ނުވަތަ ބަރުދަން.

	4.3.3. 
	ޖުމްލަ ބަރުދަން ނުވަތަ މިންވަރުތައް ('ނެޓް ކޮންޓެންޓް') ބަޔާންކުރުމުގެ އިތުރުން އެ ކާބޯތަކެތި ރައްކާތެރިގޮތުގައި ނުވަތަ ގިނަ ދުވަހަށް ބެހެއްޓުމަށްޓަކައި، އޭގައި ހިމަނާފައިވާ ސިރަޕް އަދި ލޮނު ފެންފަދަ، ކާބޯތަކެތި ޕްރޮސެސްކުރުމުގެ ބޭނުމަށް އެ އެއްޗަކަށް އަޅާފައިވާ ބައި ގެ ބަރުދަން ނުހިމެނޭގޮތަށް، އެ އެއްޗަކަށް އަޅާފައިވާ ކާބޯތަކެތީގެ ބަރުދަން (ޑްރެއިންޑް ވެއިޓް) ވަކިން ލޭބަލްގައި ހިމަނަންވާނެއެވެ.
މި މިންގަނޑުގައި ޕްރޮސެސިންގެ ގެ ބޭނުމަށް އެއަށް އަޅާފައިވާ އެއްޗެއް ކަމުގައި ބެލެވޭނީ ފެން، ގިރުވާފައިވާ ހަކުރު އަދި ލޮނު، ދަޅުގައި މޭވާ ނުވަތަ ތަރުކާރީ ބަންދުކޮށްފައިވާނަމަ، އެ މޭވާ ނުވަތަ ތަރުކާރީގެ ދިޔަ ނުވަތަ ރާހުތް އަދި ރާހުތާއެކު އެހެން އެއްޗެއް އެއްކޮށްގެން ކާއެއްޗެއް ބަންދުކުރަން ބޭނުންކޮށްފައިވުމެވެ.

	4.4. 
	ނަމާއި އެޑްރެސް

	
	ކާބޯތަކެތި އުފެއްދި ފަރާތާއި، ބަންދުކުރި ފަރާތާއި، އިންޕޯޓްކުރި ފަރާތުގެ ނަމާއި އެޑްރެސް ކާބޯތަކެތީގެ ލޭބަލްގައި ހިމަނަންވާނެއެވެ. މީގެ އިތުރުން އެ އެއްޗެއް އެކްސްޕޯޓު ކުރި ފަރާތާއި، ޑިސްޓިރިބިއުޓް ކުރި ފަރާތާއި، ނުވަތަ އެ ކާބޯއެއްޗެއްގެ ހިދުމަތްދޭ ފަރާތުގެ މަޢުލޫމާތުވެސް ލޭބަލްގައި ހިމެނިދާނެއެވެ. 

	4.5. 
	ކަންޓްރީ އޮފް އޮރިޖިން

	4.5.1. 
	އެ އުފެއްދުމެއްގެ އަސްލު އައިސްފައިވާ ޤައުމު (ކަންޓްރީ އޮފް އޮރިޖިން) ހިމަނާފައި ނެތުމުގެ ސަބަބުން ކާބޯތަކެތި ބޭނުންކުރާ ފަރާތަށް އޮޅުން އަރާފާނެ ޙާލަތުގައި އެ އުފެއްދުމެއްގެ ކަންޓްރީ އޮފް އޮރިޖިން އެ އުފެއްދުމުގެ ލޭބަލްގައި ބަޔާން ކުރަންވާނެއެވެ. 

	4.5.2. 
	އެހެން ޤައުމެއްގައި އުފައްދާފައިވާ ކާބޯތަކެއްޗެއްގެ އަސްލަށް ބަދަލެއް އަންނަ ގޮތަށް، އިތުރު ޤައުމެއްގައި އެ ޕްރޮސެސްކޮށްފިނަމަ، އެ އެއްޗެއްގެ ލޭބަލުގައި ކަންޓްރީ އޮފް އޮރިޖިން ކަމުގައި ބަޔާން ކުރަންވާނީ އެ އެ އެއްޗެއް ޕްރޮސެސް ކުރި ޤައުމެވެ.

	4.6. 
	ލޮޓް އައިޑެންޓިފިކޭޝަން

	
	ބަންދުކޮށްފައި ހުންނަ ކާބޯތަކެތީގެ ލޭބަލުގައި ފޮހެވިގެންނުދާނެފަދަ ގޮތަކަށް، އެ އެއްޗެއް އުފެއްދި ތަނާއި ލޮޓް (ބެޗު) ސާފުކޮށް ބަޔާން ކުރަންވާނެއެވެ. މިގޮތަށް ބަޔާންކުރުމުގައި ކޯޑެއް ބޭނުން ކުރެވިދާނެއެވެ.  

	4.7. 
	އުފެއްދުމުގައި ތާރީޚް ޖަހާނެގޮތާއި ރައްކާކޮށްފައި ބަހައްޓާނެގޮތުގެ އިރުޝާދު

	4.7.1. 
	އެހެން މިންގަނޑެއްގައި އެހެން ގޮތަކަށް ބަޔާންކޮށްފައިނުވާނަމަ، ކާބޯތަކެތީގެ ލޭބަލްގައި ތާރީޚް ޖަހަންވާނީ ތިރީގައިވާ ގޮތަށެވެ. 
(ހ) ބޭނުންކުރުމުގެ ކުރިން ކާބޯތަކެތީގެ ރައްކާތެރިކަން ނުވަތަ ފެންވަރު ހިފެހެއްޓޭނެ އެންމެ ފަހު ތާރީޚެއް ވާނަމަ، އެ އުފެއްދުމުގެ ލޭބަލްގައި 'ބޭނުން ކުރެވޭނެ އެންމެ ފަހު ތާރީޚު' (Use-by Date) ނުވަތަ 'މުއްދަތަ ހަމަވާ ތާރީޚު' ( Expiration Date) ލޭބަލްގައި ހިމަނަންވާނެއެވެ.
(ށ) ބޭނުންކުރުމުގެ ކުރިން ކާބޯތަކެތީގެ ރައްކާތެރިކަން ނުވަތަ ފެންވަރު ހިފެހެއްޓޭނެ އެންމެ ފަހުގެ ތާރީޚެއް ނުވަތަ މުއްދަތު ހަމަވާ ތާރީޚު ނުޖެހޭނެ އުފެއްދުމެއްނަމަ، ބޭނުންކުރަން އެންމެ ރަނގަޅީ ނުވަތަ އުފެއްދި ފެންވަރަށް ބަދަލު ނައިސް ބޭނުން ކުރެވޭނެ އެންމެ ފަހުގެ ތާރީޚު (Best-Before Date or Best Quality Before-Date) ލޭބަލްގައި ހިމަނަންވާނެއެވެ.
(ނ) ކާބޯތަކެތީގެ ލޭބަލްގައި ތާރީޚު ޖަހާނީ ތިރީގައިވާ ގޮތަށެވެ.
· ހަލާކުނުވެ ބެހެއްޓޭނެ މުއްދަތު 3 މަހަށްވުރެ ކުރުނަމަ، މަހާއި ދުވަސް ތާރީޚުގައި ހިމަނަންވާނެއެވެ. އަދި ބޭނުންކުރާ ފަރާތްތަކަށް އޮޅިދާނެކަމަށް ފެންނަނަމަ، އަހަރުވެސް ހިމަނަން ވާނެއެވެ. 
· ހަލާކުނުވެ ބެހެއްޓޭނެ މުއްދަތު 3 މަހަށްވުރެ އިތުރުވާނަމަ، މަހާއި އަހަރު ތާރީޚުގައި ހިމަނަންވާނެއެވެ.
(ރ) ތާރީޚު ޢިބާރާތްތައް ހުންނަންވާނީ:
· ބޭނުންކުރެވޭނެ އެންމެ ފަހުގެ ތާރީޚު <ތާރީޚު> ( Use-by <Date> ( ނުވަތަ މުއްދަތު ހަމަވާ ތާރީޚު <ތާރީޚު> ( Expiration Date <Date> ( ނުވަތަ ބޭނުންކުރުމަށް އެންމެ ރަނގަޅު ތާރީޚު <ތާރީޚު> ( Best Quality Before <Date>) 
· ބޭނުންކުރެވޭނެ އެންމެ ފަހުގެ ތާރީޚު <ތާރީޚު> ( Use-by end <Date> ( ނުވަތަ މުއްދަތު ހަމަވާ ތާރީޚު <ތާރީޚު> ( Expiration date end <Date> ( ނުވަތަ ބޭނުންކުރުމަށް އެންމެ ރަނގަޅު ތާރީޚު <ތާރީޚު> ( Best Quality Before end <Date>) 
(ބ) މި މާއްދާގެ (ރ) ގައިވާ ތާރީޚުގެ ޢިބާރާތާއެކު ތިރީގައިވާ ކަންކަން ހިމަނަންވާނެއެވެ.
· ތާރީޚު ފުރިހަމައަށް ޖަހާފައި؛ ނުވަތަ 
· ތަރީޚު ބަޔާންކޮށްފައިވާ ތަނެއް އެނގޭނެގޮތަށް ރިފަރެންސްކޮށްފައެވެ.
(ޅ) ތާރީޚުގައި ދުވަސް އަދި އަހަރު ހިމަނަންވާނީ 2 ޑިޖިޓް ނުވަތަ 4 ޑިޖިޓް ހިމެނޭގޮތަށް ނަންބަރުންނެވެ. އަދި ކޯޑެއްގޮތަށް ހިމަނައިގެން ނުވާނެއެވެ. ހިސާބު އަކުރުން ނުވަތަ އިނގިރޭސި ނުވަތަ ދިވެހި ބަހުން ތާރީޚުގައި މަސް ހިމެނިދާނެއެވެ. ތާރީޚު ލިޔަންވާނީ ނަންބަރުން އަދި އަހަރުގައި 2 ޑިޖިޓް ހިމަނާނަމަ، ދުވަހާއި މަހާއި އަހަރު ހުންނަންވާނީ އޮޅުންނާރާ ގޮތަށް އެނގޭނެ ގޮތަށެވެ. (މިސާލު: DD/MM/YYYY ނުވަތަ YYYY/DD/MM).
(ކ) ކާބޯތަކެތީގެ ރައްކާތެރިކަން ގެއްލޭފަދަ ޙާލަތެއް މެދުވެރިނުވާނަމަ މި މިންގަނޑުގެ 4.7.1 ގެ (ހ) އަދި (ށ) ގައި ބަޔާންކޮށްފައިވާ މުއްދަތު ހަމަވާ ތާރީޚު، ތިރީގައި ބަޔާންކޮށްފައިވާ ތަކެއްޗަށް ބަޔާން ކުރާކަށް ނުޖެހޭނެއެވެ. 
(ކހ) އޭގެ ޒާތުގައި ހަލާކުނުވާ، އަދި ޖަރާސީމު އަށަނުގަންނަފަދަ ކާބޯތަކެތި (މިސާލު. ރާ، ލޮނު، އެސިޑިކް، ވޯޓަރ އެކްޓިވިޓީ ދަށް އުފެއްދުންތައް)، އޭގެ ކާބޯތަކެތީގެ ރައްކާތެރިކަން ގެއްލޭފަދަ ޙާލަތެއް މެދުވެރިނުވާ އަދި ހަލާކުވެ ފެންވަރަށް ބަދަލު ނާންނަ އުފެއްދުންތައް.
(ކށ) ކާބޯތަކެތި ގަންނައިރު، އެ އެއްޗަކަށް ބަލާލުމުން ހަލާކުވެފައިވާ އެއްޗެއްކަން އެނގޭ ތާޒާ މޭވާ އާއި ތަރުކާރީ އަދި ތޮށި ނުމަށާ، ނުކޮށާ އަދި މިފަދަ އެއްވެސް ގޮތެއް ނުހަދާ އަދި، އެއްވެސް ޕްރޮސެސްއެއް ނުކުރާ ތާޒާ ކާބޯތަކެތީގެ ބާވަތްތައް.
(ކނ) އޮރގަނޯލެޕްޓިކް ފެންވަރަށް ބަދަލެއް ގެނަސްފައި ނުވަތަ އައިސްފައި ނުވާ ކާބޯތަކެތި.
(ކރ) ކާބޯތަކެތި އޭގެ ޒާތުގައި 24 ގަޑިއިރުތެރޭ ބޭނުން ކުރަންޖެހޭ ބައެއް ބޭކަރީ އުފެއްދުންތައް.
ބައެއް މިސާލު:
· ތާޒާ ތަރުކާރީ، މޭވާ، އޭގެ ތެރޭގައި ފިޔާ އަލުވިފަދަ ބިމަށްފައިބާ، ތޮށިނުމަށާ ނުވަތަ އެނޫންވެސް ބަދަލެއް ގެނެސްފައި ނުވާ ބާވަތްތައް. 
· ވައިންސް، ލިކަރ ވައިންސް، ސްޕާކްލިން ވައިންސް، އެރޮމެޓައިޒް ވައިންސް، ފުރުޓް ވައިންސް، އަދި ސްޕާކްލިން ފުރުޓް ވައިންސް. 
· އަލްކޮހޯލް ކޮންޓެންޓް 10% އަށްވުރެ އިތުރަށް ހުންނަ ބުއިންތައް.
· ކާބޯތަކެތި އޭގެ ޒާތުގައި 24 ގަޑިއިރުތެރޭ ބޭނުން ކުރަންޖެހޭ ބައެއް ބޭކަރީ އުފެއްދުންތައް.
· އުފެއްދި ތާރީޚުން ފެށީގެން 24 ގަޑިއިރު ތެރޭގައި އާންމުގޮތެގައި ބޭނުންކުރާނެ ޕޭސްޓްރީ ނުވަތަ ފިހެފައި ހުންނަ ކާބޯތަކެތި.
· ރާހުތް.
· ނޮން އައޮޑައޮޒްޑު ފުޑް ގްރޭޑް ލޮނު.
· ފޯޓިފައި ނުކުރާ ދޯބުރާލި ހަކުރު. 
· ކޮންފެކްޝަނަރީ ބާވަތްތައް (ހަކުރު ގިނައިން އެކުލެވޭ މެޓާ ފަދަ ތަކެތި).
·  ޗުވިން ގަމް.
މިފަދަ ޙާލަތުގައި އުފެއްދި ތާރީޚު ނުވަތަ ބަންދު ކުރި ތާރީޚު ހިމެނިދާނެއެވެ. 
(އ) 'އުފެއްދި ތާރީޚު' ނުވަތަ 'ބަންދު ކުރި ތާރީޚު' ހިމަނަންވާނީ މި މިންގަނޑުގެ 4.7.1 ގެ (ހ) އަދި '(ށ) އާއި އެކުއެވެ. އަދި ލޭބަލްގައި އެ ހިމަނަންވާނީ އުފެއްދުމަށް އެކަށީގެންވާ ތާރީޚު، އުފެއްދި ތާރީޚު ނުވަތަ ބަންދު ކުރި ތާރީޚު މި މިންގަނޑުގެ 4.7.1 ގެ (ޅ) ގައިވާ ފޯމެޓަށެވެ.

	4.7.2. 
	ކާބޯތަކެތި ރައްކާކުރާ ގޮތަކުން މުއްދަތު ހަމަވާ ތާރީޚަށް ބަދަލެއް އަންނަފަދަ ބާވަތްތަކުގެ މުއްދަތު ހަމަވާ ތާރީޚު ބަޔާން ކުރާއިރު، އެ އެއްޗެއް ރައްކާކުރަންވީ ގޮތް ބަޔާންކުރަންވާނެއެވެ. އަދި އެފަދަ ބާވަތެއްގެ މުއްދަތު ހަމަވާ ތާރީޚު ޞައްޙަވާނީ ރައްކާކުރަންޖެހޭ ގޮތަށް ކާބޯތަކެތި ރައްކާކޮށްފައިވާނަމައެވެ.  

	4.8. 
	ބޭނުންކުރަންވީ ގޮތް

	
	ދިޔާ އެއްޗެއް އަޅައިގެން ގިރަންޖެހޭ ތަކެތި ހިމެނޭ ގޮތަށް، އެފަދަ އުފެއްދުންތައް ބޭނުންކުރަންވީ ގޮތް ލޭބަލްގައި ބަޔާންކުރަންވާނެއެވެ.  

	5. 
	ބަންދުކޮށްފައި ހުންނަ ކާބޯތަކެތީގެ ލޭބަލްގައި ހުންނަންޖެހޭ އިތުރު މަޢުލޫމާތު

	5.1. 
	ކާބޯތަކެތި ބޭނުންކޮށްފައިވާ ބާވަތްތަކުގެ މިންވަރު ބަޔާންކުރުން

	5.1.1. 
	އެކައްޗަށްވުރެ ގިނަ ތަކެތި ބޭނުންކޮށްގެން ތައްޔާރުކޮށްފައިވާ ކާބޯތަކެއްޗަށް އަޅާ ބާވަތްތައް (އެއް ބާވަތަށްވުރެ ގިނަ ބާވަތްތައް ބޭނުންކޮށްގެން ތައްޔާރުކޮށްފައިވާ އިންގްރިޑިއެންޓްސް ނުވަތަ އިންގްރިޑިއެންޓްސްގެ ބާވަތްތައް) އެ އެއްޗެއްގެ ބަރުދަން ނުވަތަ މިންވަރު އެނގޭނެހެން އެ އެއްޗެއް ތައްޔާރުކުރި އިރު އެޅި މިންވަރު ބަޔާންކުރުމުގައި:
(ހ)  އެ ބާވަތެއް އަޅާފައިވާކަން ލިޔުމުން ނުވަތަ ތަސްވީރުން ނުވަތަ ގްރާފް ބޭނުންކޮށްގެން ބަޔާންކުރަންވާނެ؛ ނުވަތަ 
(ށ) އުފެއްދުމުގެ ނަމުން އޭގައި އަޅާ ބާވަތް އެނގެން ނެތުމާއެކު، އެ އުފެއްދުމަށް ބޭނުންކުރި ބާވަތަކީ އެ އުފެއްދުމުގެ އަސްލު ބަޔާންކުރުމަށް މުހިންމު ބާވަތެއް ކަމުގައިވުމާއެކު، އުފެއްދުމުގެ ލޭބަލުގައި އޭގެ މިންވަރު ބަޔާންކޮށްފައި ނެތުމަކީ އެ އެއްޗެއް ބޭނުންކުރާ ފަރާތްތަކަށް އޮޅުން އަރާފަދަ ބާވަތްތެއްނަމަ، އެފަދަ ބާވަތްތައް އިންގްރީޑިއެންޓްގައި ބަޔާންކުރަންވާނެ، އެވެ.
މި މާއްދާ މިހެން އޮތްކަމުގައި ވިޔަސް، ތިރީގައިވާ ޙާލަތްތަކުގައި އިންގްރީޑިއެންޓްގެ މިންވަރު ބަޔާންކުރުން އިސްތިސްނާވެގެންވެއެވެ.
(ނ) އުފެއްދުމަށް އެޅި ބާވަތަކީ ވަރަށް މަދު މިންވަރަކަށް ހަމައެކަނި އޭގެ ރަހަ ލެއްވުމަށް އެޅި އެއްޗަކަށްވުން.
(ރ) އެ އުފެއްދުމަކީ ވަކި ޚާއްޞަ މިންގަނޑެއް ކަނޑައެޅިފައިވާ އުފެއްދުމަކަށްވެފައި އޭގައި ބަޔާންކުރާކަމެއް މި މާއްދާއާ ފުށުއެރުން.
މި މިންގަނޑުގެ 5.1.1 ގެ (ހ) ގެ ބޭނުމަށް:
(ބ) އުފެއްދުމެއްގެ ނަމުގައި އޭގައި އަޅާ ބާވަތެއް ނުވަތަ ބާވަތެއްގެ ކެޓަގަރީއެއް ހަވާލާދީފައިއޮވެ، އެ ކާއެއްޗެއް ނުވަތަ ބޯއެއްޗެއްގެ އިންގްރިޑިއެންޓް އަޅާފައިވާ މިންވަރު ބަޔާން ކުރަން ނުޖެހޭ ހާލަތަކަކީ؛ 
- އެ ކާއެއްޗެއް ނުވަތަ ބޯއެއްޗެއް ވިއްކުމުގައި ނުވަތަ މާކެޓުކުރުމުގައި އެ އެއްޗެއްގެ އަސްލު ބަޔާންކުރާ ގޮތަކުން، އިސްވެ ދެންނެވުނު ގޮތަށް ޙަވާލާދިނުމުގެ ސަބަބުން އެ އެއްޗެއް ބޭނުންކުރާ ފަރާތްތަކަށް އެއްވެސް ކަހަލަ އޮޅުމެއް ނާރާނެފަދަ ޙާލަތްތައް. މި ޙާލަތުގައި އިންގްރީޑިއެންޓުގެ މިންވަރު ބަޔާންކުރަން ނުޖެހެނީ އެފަދަ ކާބޯއެއްޗަކަށް އެ އެއްޗެއް އަޅާ މިންވަރުން އެ އެއްޗެއްގެ އަސްލު ނުވަތަ އެފަދަ އެހެން އެއްޗަކާ އޮޅުން ނަރާނެފަދަ އެއްޗެއް ކަމުގައި ނުވާތީއެވެ.

	5.1.2. 
	މި މިންގަނޑުގެ 5.1.1 ގައި ބަޔާންކޮށްފައިވާ މަޢުލޫމާތު ލޭބަލްގައި ހިމަނާނީ ނަންބަރު ހިމެނޭގޮތަށް އިންސައްތައިންނެވެ.
މިފަދަ ބާވަތެއް އަޅާފައިވާ މިންވަރު އިންސައްތައިން ބަޔާންކުރާނީ ބަހެއް ނުވަތަ ކުރެހުމެއް ނުވަތަ ގްރާފަކުން އޭގައި އަޅާފައިވާ އެއްޗެއް ކަމަށް ދައްކާ އެއްޗެއްގެ ވީހާވެސް ކައިރީގައެވެ. ނުވަތަ އުފެއްދުމެއްގެ ނަމާ ޖެހިގެން، ނުވަތަ އެއަށް އަޅާފައިވާ ބާވަތްތަކުގެ ތެރެއިން އެ އެއްޗަކާ އެންމެ ގާތްކުރާ ބާވަތެއް ކައިރީގައެވެ. 
ކެއްކުމުގެ ނުވަތަ ހިއްކުމުގެ ސަބަބުން ނުވަތަ އެނޫންވެސް ޓްރީޓްމެންޓެއްގެ ސަބަބުން ކާބޯތަކެތީގެ ތެތްކަން ދައްވާ އުފެއްދުމެއްނަމަ، އޭގެ ބަރުދަން ނުވަތަ މިންވަރު ބަޔާންކުރަންވާނީ އުފެއްދުން ތައްޔާރުކޮށް ނިމުމުން ބަރުދަން ނުވަތަ މިންވަރު ހުންނަވަރަށެވެ.
އުފެއްދުމުގައި އެކުލެވޭ ބާވަތެއް ނުވަތަ އޭގައި އެކުލެވޭ ބާވަތްތަކުގެ މުޅި ޖުމްލަ %100 އަށްވުރެ އިތުރުވާނަމަ، އިންސައްތައިގެ ބަދަލުގައި އެ އެއްޗެއްގެ 100 ގްރާމް ތައްޔާރުކުރުމަށް ބޭނުންވާ މިންވަރުކަމަށް ބަލައި ބަރުދަން ހިމެނިދާނެއެވެ.

	5.2. 
	'އިރޭޑިއޭޑެޓް' ކާބޯތަކެތި

	5.2.1. 
	[image: ]ރޭޑިއޭޝަން ޓްރީޓްމެންޓެއް ދީފައިވާނަމަ އެ އުފެއްދުމުގެ ލޭބަލުގައި، އެ އުފެއްދުމުގެ ނަމުގެ ކައިރީގައި، އެފަދަ ޜޭޑިޢޭޝަން ޓްރީޓްމެންޓް ދީފައިވާކަން އަންގައިދޭ ލިޔުމެއް ހިމަނަންވާނެއެވެ. ތިރީގައި ދައްކާފައިވާ ބައިނަލްއަޤްވާމީ ކާބޯތަކެތި ރޭޑިއޭޓްކުރުމުގެ ނިޝާން ބޭނުންކުރުމަކީ އިޚްތިޔާރީ ކަމެކެވެ. ނަމަވެސް އެ ނިޝާން ބޭނުންކުރާނަމަ، އެ އުފެއްދުމުގެ ނަމާ ވަރަށް ކައިރީގައި ބަހައްޓަންވާނެއެވެ.



	5.2.2. 
	އިރޭޑިއޭޓްކޮށްފައިވާ ބާވަތެއް އުފެއްދުމެއްގައި ބޭނުންކޮށްފައިވާނަމަ އުފެއްދުމުގައި ބޭނުންކޮށްފައިވާ ބާވަތުގައި އެކަން ބަޔާންކުރަންވާނެއެވެ. 

	5.2.3. 
	އެއް ބާވަތް ބޭނުންކޮށްގެން އުފައްދާފައިވާ ކާބޯތަކެއްޗެއް ތައްޔާރުކުރުމުގައި އިރޭޑިއޭޓްކޮށްފައިވާ ބާވަތެއް ބޭނުންކޮށްފައިވާނަމަ އެކަން ލޭބަލްގައި ބަޔާންކުރަންވާނެއެވެ. 

	6. 
	ލޭބަލްގައި ކޮންމެހެން ހުރުން ލާޒިމުކުރާ މަޢުލޫމާތު އިސްތިސްނާ ކުރެވިދާނެ ކާބޯތަކެތި

	
	ހަވާދު އަދި ފަތްޕިލާވެލި (herbs) ގެ ބާވަތްތައް ފިޔަވައި، އެ އެއްޗެއްގެ ސާރފޭސް އޭރިއާ 10cm2  އަށްވުރެ ދަށް ކުދި ތަކެތީގެ ލޭބަލްގައި ކޮންމެހެން ހުންނަން ލާޒިމުކުރާ މަޢުލޫމާތުގެ ތެރެއިން މި މިންގަނޑުގެ 4.2 އަދި 4.6 އިން ފެށިގެން 4.8 ގައި ބަޔާންކުރާ މިންގަނޑުތަކުން އިސްތިސްނާ ކުރެވިދާނެއެވެ.

	7. 
	ލޭބަލްގައި ހިމެނިދާނެ އެހެނިހެން މަޢުލޫމާތު

	7.1. 
	މި މިންގަނޑުގައި ބަޔާންކޮށްފައިވާ ލޭބަލްގައި ކޮންމެހެން ހުރުން ލާޒިމްކުރާ މަޢުލޫމާތާއި ކްލެއިމްތަކާއި އޮޅުވާލުން ބަޔާންކޮށްފައިވާ މި މިންގަނޑު 3 ވަނަ މާއްދާގައި ހިމެނޭ މަޢުލޫމާތާ ފުށުނާރާނަމަ، ލޭބަލްގައި އިތުރު މަޢުލޫމާތާއި، ކުރެހުން އަދި ގްރާފް ހިމެނިދާނެއެވެ.

	7.2. 
	އުފެއްދުމެއް ގްރޭޑްކޮށްފައިވާގޮތް ބަޔާންކުރާނަމަ، އެ އެއްޗަކީ ފަސޭހައިން ދޭހަވާ ފަދައިން އަދި އޮޅުންއަރާފަދަ މަޢުލޫމާތަކަށް ވެގެންނުވާނެއެވެ.

	8. 
	ލޭބަލްގައި ކޮންމެހެން ހުންނަން ލާޒިކުކުރާ މަޢުލޫމާތު ލޭބަލްކުރަންވީ ގޮތް

	8.1. 
	ޢާންމު ޝަރުޠުތައް

	8.1.1. 
	ބަންދުކުރި ކާބޯތަކެތީގައި ލޭބަލްކޮށްފައި ހުންނަންވާނީ ލޭބަލްކުރާ ކޮންޓެއިނަރުން ނުވަތަ ޕެކެޓުން އެ ލޭބަލް ވަކިނުވާނެހެންނެވެ.

	8.1.2. 
	ލޭބަލްކުރުމަށް ބަޔާންކުރާ މަޢުލޫމާތު ހުންނަންވާނީ ފަސޭހައިން ކިޔަން އެނގޭނެހެން، ނުފުހެވޭފަދަ އެއްޗަކުން ލިޔެފައެވެ. އަދި ބޭނުންކުރާ ފަރާތަށް ސާފުކޮށް އެނގޭނެގޮތަށެވެ.

	8.1.3. 
	ބަންދުކޮށްފައިވާ ކާބޯތަކެތީގެ ބޭރުން އިތުރު ކަވަރެއްލާފައިވާނަމަ، އެ ކަވަރުގައިވެސް ލޭބަލްގެ މަޢުލޫމާތު ހިމަނަންވާނެއެވެ. ނުވަތަ ލޭބަލްގެ މަޢުލޫމާތު ކަވަރުގެ ތެރެއިން ފަސޭހައިން ކިޔަން އެނގޭނެހެން ފެންނަން ހުންނަންވާނެއެވެ.

	8.1.4. 
	އުފެއްދުމުގެ ނަން އަދި އޭގެ ޖުމްލަ ބަރުދަން ހުންނަންވާނީ ފަސޭހައިން ފެންނަ ގޮތަށެވެ.

	8.2. 
	ލޭބަލްކުރަންވީ ބަސް

	8.2.1. 
	ބަންދުކުރާ ކާބޯތަކެތީގައި ލޭބަލް ކުރަންވާނީ ދިވެހި ނުވަތަ އިނގޭރިސި ބަހުންނެވެ.

	8.2.2. 
	އޮރިޖިނަލް ލޭބަލްހުރީ ދިވެހި ނުވަތަ އިނގެރޭސި ބަހުން ނޫންނަމަ، އޮރިޖަނަލް ލޭބަލްގައި ހުރި މަޢުލޫމާތާއި އެއްގޮތަށް ދިވެހި ނުވަތަ އިނގެރޭސި ބަހުން ލޭބަލް ކުރަންވާނެއެވެ.

	8.2.3. 
	އޮރިޖިނަލް ލޭބަލްގައި ހުރި މަޢުލޫމާތު ތަރުޖަމާކޮށް ލޭބަލް ކުރާނަމަ، އެ ލޭބަލް މޯލްޑިވްސް ފުޑް އެންޑް ޑްރަގް އޮތޯރިޓީން ފާސްކުރަންވާނެއެވެ.    

ޖަދުވަލު 2 
	

	ކާބޯތަކެތީގެ ނޮން ރީޓެއިލް ކޮންޓޭނަރުތައް ލޭބަލްކުރުމުގެ މިންގަނޑު

	1. 
	މިންގަނޑުގެ ދާއިރާ

	
	މި މިންގަނޑު ބޭނުންކުރާނި ސީދާ ޢާންމުންނަށް ނުވިއްކާ ގޮތަށް ބަންދުކުރާކާބޯތަކެތި/ނޮން-ރީޓެއިލް ކޮންޓެއިނަރުތައް ލޭބަލްކުރުމަށެވެ. 

	2. 
	މާނަކުރުން

	
	މި ޖަދުވަލުގައި އަންނަނިވި ޢިބާރާތްތަކާއި ލަފުޒުތަކަށް ދީފައިވާނީ، އެ ޢިބާރާތްތަކާއި ލަފުޒުތަކާ ގުޅިގެން ތިރީގައި ބަޔާންކޮށްފައިވާ މާނަކުރުމެވެ. އަދި މި ޖަދުވަލުގެ ބޭނުމަށް ޖަދުވަލު 1 ގައި ބަޔާންކޮށްފައިވާ ޢިބާރާތްތަކާއި ލަފުޒުތަކަށް ދީފައިވާ މާނަކުރުން ބޭނުންކުރެވޭނެއެވެ.

	2.1. 
	"ކާބޯތަކެތީގެ ވިޔަފާރި" އަކީ ކާބޯތަކެތި އުފައްދާ، ތައްޔާރުކޮށް ބަންދުކޮށް ރައްކާކޮށް ނުވަތަ ފޯރުކޮށްދިނުމުގެ އެއްވެސް މަރުޚަލާއެއްގައި ކާބޯތަކެތީގެ މަސައްކަތްކުރާ ފަރާތެކެވެ.

	2.2. 
	'ނޮން-ރީޓެއިލް ކޮންޓޭނަރ' އަކީ ސީދާ އާންމުންނަށް ވިއްކުމަށް ހާއްސަކޮށްފައި ނުހުންނަ ކާބޯތަކެތި ހުންނަ ކޮންޓޭނަރުތަކެވެ. މިފަދަ ކޮންޓޭނަރުތަކުގައި ހުންނަ ކާބޯތަކެތި  ޢާންމުންނަށް ވިއްކުމުގެ ކުރިން ޢާންމުގޮތެއްގައި އިތުރަށް ޕްރޮސެސްކޮށް އަދި ނުވަތަ ރީޕެކްކޮށް، ލޭބަލްކުރާނެއެވެ.

	3. 
	ޢާންމު މާއްދާތައް

	3.1. 
	ޖަދުވަލު 1 ގައިވާ "ބަންދުކުރާ ކާބޯތަކެތި ލޭބަލްކުރުމުގެ މިންގަނޑު"ގައި ކަނޑައަޅާފައިވާ ޢާންމު އުސޫލުތައް ނޮން-ރީޓެއިލް ކޮންޓެއިނަރުތަކުގައި އެކަށިގެންވާ މިންވަރަށް ހިމަނަންވާނެއެވެ.

	3.2. 
	ނޮން-ރީޓެއިލް ކޮންޓެއިނަރުތައް ހުންނަންވާނި އެއީ އެފަދަ ކޮންޓެއިނަރުތަކެއްކަން ސާފުކޮށް އެނގޭނެ ގޮތަށެވެ.

	3.3. 
	ކޮންޓެއިނަރެއްގެ ނޮން-ރީޓެއިލް ސްޓޭޓަސް ކަނޑައަޅާނީ އެ ކާބޯތަކެތީގެ ކޮންޓެއިނަރު ވިއްކާ ނުވަތަ ފޯރުކޮށްދޭ ކާބޯތަކެތީގެ ވިޔަފާރިއަކުންނެވެ.

	3.4. 
	ލޭބަލްގައިވާ މަޢުލޫމާތާއި އެކުގައިވާ ލިޔެކިޔުންތަކުގައިވާ މަޢުލޫމާތު ނުވަތަ އެހެނިހެން ގޮތްގޮތުން ފޯރުކޮށްދޭ މަޢުލޫމާތު ހުންނަންވާނީ ނޮން-ރީޓެއިލް ކޮންޓެއިނަރުގައިވާ ކާބޯތަކެތި ޓްރޭސްކުރެވޭ ގޮތަށެވެ. އަދި ކަސްޓަމަރުންނަށް ވިއްކުމަށް ގަސްތުކުރާ ކާބޯތަކެތީގައި ލޭބަލް ޖެހުމަށް މަގުފަހިކޮށްދޭފަދަ ގޮތަކަށެވެ.

	4. 
	ލޭބަލްގައި ހިމެނުން ލާޒިމު މަޢުލޫމާތު

	
	ކާބޯތަކެތީގެ ނޮން-ރީޓެއިލް ކޮންޓެއިނަރުތަކުގެ ލޭބަލްގައި އަންނަނިވި މަޢުލޫމާތު ހިމަނަންވާނެއެވެ:

	4.1. 
	ކާބޯތަކެތީގެ ނަން

	4.1.1. 
	ކާބޯތަކެތީގެ ނަމުން އޭގެ ޙަޤީޤީ ބާވަތް ދޭހަވާންވާނެއެވެ. އަދި އެ ނަން ވާންޖެހޭނީ ޢާންމު ނޫން، ޙާއްސަ ނަމަކަށެވެ.

	
	(ހ)  މި ގަވާއިދުގައި ނުވަތަ ކޯޑެކްސް މިންގަނޑެއްގައި އެ ކާބޯއެއްޗަކަށް ނަމެއް ނުވަތަ ނަންތަކެއް ކަނޑައަޅާފައިވާނަމަ، އެއިން މަދުވެގެން އެއް ނަމެއް ބޭނުންކުރަންވާނެއެވެ.

	
	(ށ) އެހެން ޙާލަތްތަކުގައި، ދިވެހިރާއްޖޭގެ ޤާނޫނުތަކުގައި އެ ކާބޯއެއްޗަކަށް ކަނޑައަޅާފައިވާ ނަމެއް ބޭނުންކުރަންވާނެއެވެ.

	
	(ނ) މިފަދައިން ކަނޑައެޅިފައިވާ ނުވަތަ ބަޔާންކޮށްފައިވާ ނަމެއް ނެތްނަމަ، އެ ކާބޯތަކެތި ވިއްކަން ގަސްތުކުރާ ޤައުމެއްގައި އެ އެއްޗަކަށް ޢަންމުކޮށް ކިޔާ ނަމެއް ބޭނުންކުރަންވާނެއެވެ. މިފަދަ ނަމަކީ އެ ކާބޯއެއްޗެއް ބޭނުންކުރާ ފަރާތްތަކަށް އޮޅުން ނާރާފަދަ ނަމަކަށް ވާންވާނެއެވެ.

	
	(ރ) މި މާއްދާގެ (ހ) އިން (ނ) އަށް ހުރި ބައިތަކުގައި ބަޔާންކޮށްފައިވާ ނަންތަކުގެ ތެރެއިން ނަމަކާއެކުގައި، "ބްރޭންޑް" ނަމެއް ނުވަތަ "ޓްރޭޑްމާރކް" ފަދަ ނަމެއް ބޭނުންކުރެވިދާނެއެވެ.

	
	(ބ) ނޮން-ރީޓެއިލް ކޮންޓެއިނަރުގައި ގިނަ ބާވަތްތަކެއްގެ ކާބޯތަކެތި ހިމެނޭނަމަ، އޭގައި ހިމެނޭ ހުރިހާ ކާބޯތަކެތީގެ ނަންތައް އަދި/ނުވަތަ ކޮންޓެއިނަރުގައި އެކުގައި ހުރި ކާބޯތަކެތި އެންމެ ރަނގަޅަށް ބަޔާންކޮށްދޭ ޢާންމުކޮށް ދޭހަވާ ތަފްސީލެއް ލޭބަލްގައި ހިމަނަންވާނެއެވ

	4.2. 
	ލޮޓް ފާހަގަކުރުން

	
	ކޮންމެ ނޮން-ރީޓެއިލް ކޮންޓެއިނަރެއްވެސް އެ ކޮންޓެއިނަރެއް އުފައްދާ ފެކްޓަރީއާއި އެ ކޮންޓެއިނަރުގައިވާ ކާބޯތަކެތީގެ ލޮޓް(ތައް) ސާފުކޮށް ދެނެގަނެވޭނެ ގޮތަށް ކޯޑަކުން ނުވަތަ އެހެން ގޮތަކުން ފާހަގަކުރަންވާނެއެވެ.

	4.3. 
	ތާރީޚު ޖެހުމާއި ރައްކާކުރުމުގެ އިރުޝާދުތައް

	
	ވަކި ކާބޯއެއްޗެއްގެ ރައްކާތެރިކަން ނުވަތަ ސައްޙަކަން ކަށަވަރުކުރަންޖެހޭ ޙާލަތެއްގައި ތާރީޚު ޖެހުމާއި ރައްކާކުރުމުގެ އިރުޝާދުތައް ޖަދުވަލު 1 ގައިވާ މިންގަނޑާ އެއްގޮތަށް ފޯރުކޮށްދޭންވާނެއެވެ.

	4.4. 
	ނޮން-ރީޓެއިލް ކޮންޓެއިނަރު ފާހަގަކުރުން

	4.4.1. 
	ކާބޯތަކެތީގެ ނޮން-ރީޓެއިލް ކޮންޓެއިނަރުތައް ހުންނަންވާނި އެއީ އެފަދަ ކޮންޓެއިނަރުތަކެއްކަން ސާފުކޮށް އެނގޭނެގޮތަށެވެ. އެ ކޮންޓެއިނަރަކީ ނޮން-ރީޓެއިލް ކޮންޓެއިނަރެއް ގޮތަށް ފާހަގަނުކުރެވޭ ކޮންޓެއިނަރެއްނަމަ، އެ ކޮންޓެއިނަރުގައި؛

	
	(ހ) އެ ކޮންޓެއިނަރުގައި ހިމެނޭ ކާބޯތަކެތި ސީދާ ކަސްޓަމަރުންނަށް ވިއްކުމަށް ގަސްތުނުކުރާކަން ދޭހަވާ އިބާރާތެއް  ނުވަތަ އެއީ ނޮން-ރީޓެއިލް ކޮންޓެއިނަރެއްކަން އަންގައިދޭ އިބާރާތެއް ދިވެހި ނުވަތަ އިނގިރޭސި ބަހުން ހިމަނަންވާނެއެވެ. މިފަދަ އިބާރާތްތަކުގެ  ބައެއް މިސާލުތަކަކީ:
" ނޮން-ރީޓެއިލް ކޮންޓެއިނަރު" “NON-RETAIL CONTAINER”/
" ނޮން-ރީޓެއިލް ކޮންޓެއިނަރު - ސީދާ ކަސްޓަމަރުންނަށް ވިއްކުމަށް ނޫން"؛ “NON-RETAIL CONTAINER-NOT FOR DIRECT SALE TO CONSUMER”/
ނުވަތަ
(ށ) އެ ކޮންޓެއިނަރަކީ ސީދާ ކަސްޓަމަރުންނަށް ވިއްކުމަށް ގަސްތުނުކުރާ އެއްޗެއްކަން ދޭހަވާ އެހެން ފާހަގައެއް ހިމަނަންވާނެއެވެ.

	4.5. 
	ނަމާއި އެޑްރެސް

	
	ކާބޯތަކެތި އުފައްދާ ފަރާތް ނުވަތަ ތަނުގެ ނަމާއި އެޑްރެސް ކޮންމެހެން ބަޔާންކުރަންވާނެއެވެ. މީގެ އިތުރުން، ކާބޯތަކެތި ބަންދުކުރާ، އިމްޕޯޓްކުރާ، އެކްސްޕޯޓްކުރާ، ނުވަތަ ވިއްކާ ފަރާތުގެ ނަމާއި އެޑްރެސް ބަޔާންކުރެވިދާނެއެވެ. 

	5. 
	ލޭބަލްގައި ހިމެނޭ މަޢުލޫމާތުގެ އިތުރުން ފޯރުކޮށްދިނުން ލާޒިމު މަޢުލޫމާތު

	5.1. 
	ނޮން-ރިޓެއިލް ކޮންޓެއިނަރުގެ ހެލްތު ކްލިއަރެންސަށް އެދި ހުށަހަޅާ ލިޔެކިޔުންތަކުގައި ނުވަތަ މިނޫންވެސް މިފަދަ އެހެން ވަޞީލަތަކުން އަންނަނިވި މަޢުލޫމާތު ފޯރުކޮށްދޭންވާނެއެވެ.

	5.1.1. 
	މި މިންގަނޑުގެ 4 ވަނަ މާއްދާގެ ދަށުން ބޭނުންވާ މަޢުލޫމާތު.

	5.1.2. 
	ނޮން-ރީޓެއިލް ކޮންޓެއިނަރުގައިވާ ކާބޯތަކެތި  އިތުރަށް ޕްރޮސެސްކޮށް ބަންދުކުރާއިރު، އެ ތަކެތި ރައްކާތެރިކަމާއެކު ތައްޔާރުކުރުމަށް އަދި ބަންދުކުރި ކާބޯތަކެތީގެ ލޭބަލްގައި ހުރުން ލާޒިމު ޝަރުތުތައް ފުރިހަމަކުރުމަށް ބޭނުންވާ މިންވަރަށް މަޢުލޫމާތު.

	5.1.3. 
	ނޮން-ރީޓެއިލް ކޮންޓެއިނަރުގެ ނެޓް ކޮންޓެންޓްސް.

	5.2. 
	5.1 ވަނަ މާއްދާގެ ދަށުން ބޭނުންވާ މަޢުލޫމާތު، ނޮން-ރީޓެއިލް ކޮންޓެއިނަރުގައިވާ ކާބޯތަކެއްޗާ ޓްރޭސްކުރެވެންވާނެއެވެ.
5.1 ވަނަ މާއްދާގެ ދަށުން ފޯރުކޮށްދިނުމަށް ބުނެފައިވާ މަޢުލޫމާތު، ނޮން-ރީޓެއިލް ކޮންޓެއިނަރުގައިވާ ކާބޯތަކެއްޗާ ޓްރޭސްކުރެވެންވާނެއެވެ.

	5.3. 
	5.2 ވަނަ މާއްދާގެ ދަށުން ބޭނުންވާ ހުރިހާ މަޢުލޫމާތެއް ލޭބަލްގައި ހިމަނާފައިވާނަމަ، 5.1 އާއި 5.2 ވަނަ މާއްދާތައް ނުހިނގާނެއެވެ.

	6. 
	ޚާއްސަ ބާވަތްތަކުގެ ނޮން-ރީޓެއިލް ކޮންޓެއިނަރުތަކަށް ކަނޑައެޅިފައިވާ މާއްދާތައް

	6.1. 
	ކާބޯތަކެތި އުފުލުމަށް ބޭނުންކުރާ ނޮން-ރީޓެއިލް ކޮންޓެއިނަރު

	
	ކާބޯތަކެތި އުފުލުމަށް ބޭނުންކުރާ ނޮން-ރީޓެއިލް ކޮންޓެއިނަރެއްގައި ލޭބަލް ހަރުކުރުމަށް އެކަށީގެންނުވާ ޙާލަތުގައި، މި މިންގަނޑުގެ 4  ވަނަ މާއްދާ އަދި 5.1 ވަނަ މާއްދާގެ ދަށުން ބޭނުންވާ ހުރިހާ މަޢުލޫމާތެއް އެ ކޮންޓެއިނަރާ އެކުގައިވާ ލިޔެކިޔުންތަކުގައި ނުވަތަ އެހެން އެކަށީގެންވާ ގޮތަކުން (މިސާލަކަށް: ކާބޯތަކެތީގެ ވިޔަފާރިތަކުގެ މެދުގައި އިލެކްޓްރޯނިކް ވަސީލަތްތައް މެދުވެރިކޮށް) ފޯރުކޮށްދިނުމާއިއެކު އެ މަޢުލޫމާތުން މި ކޮންޓެއިނަރުތަކުގައިވާ ކާބޯތަކެތި ފަސޭހައިން ޓްރޭސްކުރެވެންވާނެއެވެ.

	6.2. 
	ގިނަ ބާވަތްތަކުގެ ކާބޯތަކެތި ހިމެނޭ ނޮން-ރީޓެއިލް ކޮންޓެއިނަރު

	
	ނޮން-ރީޓެއިލް ކޮންޓެއިނަރެއްގައި އެކި ބާވަތްތަކުގެ ކާބޯތަކެތި ހިމެނޭ ޙާލަތުގައި، މި މިންގަނޑުގެ 4 ވަނަ މާއްދާ އަދި 5.1 ވަނަ މާއްދާގެ ދަށުން ލާޒިމްކުރާ މަޢުލޫމާތު، އެ ކޮންޓެއިނަރުގައި ހިމެނޭ ކޮންމެ  ބާވަތެއްގެ ކާބޯތަކެއްޗަށް ފޯރުކޮށްދޭންވާނެއެވެ.

	6.3. 
	އެތެރެ ފެންނަ ގޮތަށް ހުންނަ ނޮން-ރީޓެއިލް ކޮންޓެއިނަރު

	
	އެތެރެ ފެންނަގޮތަށް ހުންނަ ނޮން-ރީޓެއިލް ކޮންޓެއިނަރުތަކުގެ ތެރޭގައި ހުންނަ ބަންދުކޮށްފައިވާ ކާބޯތަކެތީގެ ލޭބަލްގައި މި މިންގަނޑުގެ 4 ވަނަ މާއްދާގެ ދަށުން ބޭނުންވާ ހުރިހާ މަޢުލޫމާތެއް ފެންނަގޮތަށް އަދި ކިޔަން އެނގޭގޮތަށް ހުރި ހާލަތުގައި، އެ ނޮން-ރީޓެއިލް ކޮންޓެއިނަރުގައި މި މިންގަނޑުގެ 4 ވަނަ މާއްދާގައި ބަޔާންކޮށްފައިވާ މަޢުލޫމާތު ހިމެނުމަކީ ލާޒިމްކަމެއް ނޫނެވެ.

	7. 
	މަޢުލޫމާތު ހުށަހެޅުން

	7.1. 
	އާންމު ކަންކަން

	7.1.1. 
	ކާބޯތަކެތީގެ ނޮން-ރީޓެއިލް ކޮންޓެއިނަރުތަކުގެ ލޭބަލްތައް ހަރުކުރަންވާނީ އެ ކޮންޓެއިނަރުން ވަކިނުވާނެ ގޮތަކަށެވެ.

	7.1.2. 
	މި މިންގަނޑުގެ ދަށުން ނުވަތަ އެހެން ްވެސް ކޯޑެކްސް މިންގަނޑެއްގެ ދަށުން ލޭބަލްގައި ހިމަނަންޖެހޭ މަޢުލޫމާތާއި އިބާރާތްތައް ހަރުކޮށްފައި ހުންނަންވާނީ ސާފުކޮށް، ފާހަގަވާގޮތަށް، ފަސޭހައިން ކިޔަން އެނގޭގޮތަށް އަދި އެއަށް ބަދަލެއް ގެނެސްފިނަމަ އެކަން އެނގޭނެ ފަދަ ގޮތަކަށެވެ..

	7.1.3. 
	މި މިންގަނޑުގެ 5  ވަނަ މާއްދާގެ ދަށުން ލޭބަލްގައި ހިމެނުން ލާޒިމްކުރާ މަޢުލޫމާތު ހުންނަންވާނީ ނޮން-ރީޓެއިލް ކޮންޓެއިނަރުގެ ފާހަގަވާ ތަނެއްގައި އަދި އާންމު ގޮތެއްގައި ކޮންޓެއިނަރު ގެންގުޅުމުގައާއި ބޭނުންކުރުމުގައި ފަސޭހައިން ލފެންނަން ހުންނަ ގޮތަކަށެވެ.

	7.1.4. 
	ލޭބަލް ނޫން އެހެން ގޮތަކުން ފޯރުކޮށްދޭ މަޢުލޫމާތު ހުންނަންވާނީ ފަސޭހައިން ލިބޭނެހެން، ކިޔަން އެނގޭގޮތަށް އަދި ސާފުކޮށް ފެންނަގޮތަށެވެ.

	7.2. 
	ބަސް

	7.2.1. 
	އަސްލު ލޭބަލްގައި ބޭނުންކޮށްފައިވާ ބަހަކީ އެ އުފެއްދުމެއް ވިއްކާ ޤައުމުގެ ކަމާބެހޭ އިދާރާއަށް ނުވަތަ ކާބޯތަކެތީގެ ވިޔަފާރިއަށް ކަމުދާ ބަހެއް ނޫންނަމަ، އެފަރާތްތަކުން އިޚްތިޔާރުކުރާ ބަހަކުން ހިމެނުން ލާޒިމް މަޢުލޫމާތުތައް އަންނަނިވި ގޮތްތަކުން ކުރެން ގޮތަކުން ފޯރުކޮށްދޭންވާނެއެވެ؛
އުފެއްދުމުގެ ލޭބަލްގައި ބޭނުންކޮށްފައިވާ ބަހަކީ އޮތޯރިޓީން ކަނޑައަޅާފައިވާ ގޮތަށް ދިވެހި ނުވަތަ އިނގިރޭސިބަހުން ނޫން ބަހަކުން ހުރި ލޭބަލެއް ނަމަ ލޭބަލްގައި ހުރުން ލާޒިމު މަޢުލޫމާތު ދިވެހި ނުވަތަ އިނގިރޭސިބަހުން ހިމެނޭ ގޮތަށް އަލުން ލޭބަލްކުރުން، ލޭބަލްގައި ހުރުން ލާޒިމު މަޢުލޫމާތު ދިވެހި ނުވަތަ އިނގިރޭސިބަހުން ހިމެނޭ އިތުރު ލޭބަލެއް އަދި ނުވަތަ އެ މަޢުލޫމާތު އެނގޭ ލިޔުމެއް ނުވަތަ މިނޫންވެސް މިފަދަ އެހެން ގޮތަކުން އެ މަޢުލޫމާތު ފޯރުކޮށްދޭންވާނެއެވެ.

	7.2.2. 
	މިގޮތަށް ދިވެހި ނުވަތަ އިނގިރޭސިބަހުން ލޭބަލްކުރާއިރު ނުވަތަ އެހެންވެސް ގޮތަކުން މަޢުލޫމާތު ފޯރޮކޮށްދޭއިރު،އަސްލު ލޭބަލްގައިވާ މަޢުލޫމާތު ފުރިހަމައަށް ސައްޙަކޮށް ހުންނަންވާނެއެވެ.


____________________________

40

image2.png




image1.emf

oleObject1.bin

